
ДӘРІС САБАҚТАРЫНЫҢ ҚЫСҚАША МӘТІНІ

№ 1. Кіріспе
Мақсаты: пәннің мақсат, міндеттерін таныстыру және пәнді оқытудың тарихи маңызын айқындау.
           Жоспар: 
1. Курстың мақсаты мен міндеті.

2. Зерттеулердің әдістері.

3. Этнос пен этногенезге байланысты негізгі теорияларды талдау.

     Курстың мақсаты мен міндеті. Негізгі атаулар, түсініктер, әдістер мен әдістемелер. Этностардың этногенезі, этникалық тарихы, олардың қызметіндегі өзектілік, этникалық мәселелердің талдануы, халықтардың антропофизикалық дамуы. Этнологияның әлеуметтік функциялары: ғылыми-танымдық, этностың өзін-өзі тану қызметі. Этникалық топтардың қызметі  мен әлеуметтік аспектісінің дамуы, олардың ұқсастықтары, өзіндік ұйымдастыру формалары, этникалық топтардың өзара байланыс типтері. Этникалық стереотиптердің қалыптасу, этникалық өзін-өзі тану мен бірегейлік мәселесі. Тақырыпқа байланысты терминдер. 

       Этногенез бен этникалық тарихқа байланысты шетелдік және отандық тарих пен этнология ғылымдарының тарихы.  Германиядағы  халықтар туралы қалыптасқан ғылымдағы дәстүр. Ұлыбританиядағы ағылшын этнологиясының негізін салушылардың бірі Д. Фрезердің ғылыми айналымға енгізген әлеуметтік антропология құрамындағы халықтар. АҚШ-тағы физикалық антропология, нәсілдік және мәдени айырмашылықтарды зерттеудің негізін салушы Г.Л. Морганның ізденістері. Россия мен Франциядағы халықтар туралы ғылымның деңгейі. Н.Н. Миклухо-Маклай, Г.Г. Шпет, В.В. Богораз және т.б. ғалымдардың ғылыми зерттеулері. 

 Этникалық процестерді этногенетикалық тұрғыдан түсіндіру. Этникалық қауымдастықтардың географиялық саналуандығы, тарихи-этнографиялық аймақтар және олардың топтастырылу орындары мен ерекшеліктері. Тарихи-этнографиялық бірлестіктердің типологиясы.  Адамзаттың жіктеліске түсуінің заңдылқтары мен себептері. Қауымдастықтардың бірігу факторлары, олардың қалыптасуы. 

         Этногенетикалық шоғырлар, генезистің негізгі критерийлері. Бірлестіктердің этникалық өзіндік санасы және өзіндік атауы. Археологиялық және этнографиялық материалдардың этногенетикалық мәні, олардың хронологиялық байланысы. 
  Нақты нысанды барлық қолда бар білім көлемімен зерттеу. Тарихи-этнологиялық зерттеу жұмыстары тәсілдерінің спецификасы. Этностарды қарастырудағы тарих пен этнология ғалымдарының зерттеулері мен сипаттамалары, саяхатшылардың жазбалары, фольклорлық және көркемдік мәтіндер, этносоциологиялық және этнопсихологиялық зерттеулер, публицистикалық материалдар, ресми құжаттар, тарихи және қоғамдық саяси әдебиеттер және т.б. Сонымен қатар, этностарды зерттеу барысында қолданылатын басқа да тәсілдердің құндылығы. Мысалы, олармен тікелей қатынас кезінде кездесетін әртүрлі жағдайлар, пайымдаулар мен түрлі дәлелдер, әңгіме және талас кезінде қолданатын логикалық пайымдаулар, қоршаған ортаның өзіндік іс әрекетін түсіндіруде жиі кездесетін басқа да  тәсілдер мен құнды құбылыстар. 

Жоғарыда көрсетілген әртүрлі мәліметтерді алу және өңдеу барысындағы қолданылатын түрлі тәсілдер. Бүгінгі таңда тарихи- этнологиялық және т.б. зерттеу тәсілдерінің тұтас жиынтығының жан-жақты қалыптасуы. Оның құрамына жазба деректермен ауызша аңыздарын анықтауы, археологиялық және антропологиялық мәліметтерді қолдануы мен талдауы. Салыстырмалы-тарихи, құрылымдық-функционалдық және жүйелі тәсілдері және т.б.   

     Халықтардың этногенезі туралы  теориялық мәселелерге тоқталу. Тарихта ғасырлар бойы қалыптасқан этнологияның негізгі ірі ғылыми бағыттары мен мектептерінің сипаттамасымен  кейбіреулерінің әр мезгілде жоғары сатыға көтерілуі және белгілі бір беделге ие болуы. Этникалық коғамдар және олардың мәдениетіне тікелей қатысты негізгі идеялар мен алғашқы  тұжырымдардың бөлініп шығуы. Бұл теорияны қолданудағы шектеу тәсілінің анықталуы және олардың инструменталды әрекет етуші элементтерінің көрсетілуі. Сонымен қатар, тарих пен этнологияның дамуы барысындағы қалыптасқан бағыттарды жүйелі түрде  мазмұндау.

Этнос теориясының халықтарды классификациялау барысындағы жүйелі және реттеуші сипаты. Тарихи-антропологиялық мәселелер: морфологиялық, психофизиологиялық құралдар,  кеңістік пен уақыттағы этногенетикалық бүршіктер, олардың түрлері.    Антропогендік процестер және этногенездік фактілер, олардың түлеріндегі өзіндік айырмашылықтар. Әр этностың өмір сүруі мен одан әрі дамуы көп жағдайда  басқа этностармен өзара байланыста болуы.

      Археологиялық материалдар бойынша әлеуметтік және рухани мәдениет құбылыстарын реконструкциялаудың теориялары. Этностың жүйелі параметрі, этногенездің пайда болу көзі, этникалық қауымның құрылымдылығы.  Этногенетикалық болжам және талдау.

Сұрақтар:

1. Этногенезге байланысты негізгі атаулар, түсінктер.

2. Этникалық қауымдастықтардың негізгі ерекшеліктері.

3. Халықтарды топтастырудың негізгі принциптері.

4. Этнос генезисінің негізгі критерийлері.

Негізгі әдебиет:

2. Ақынжанов М.Б. Қазақ халқының тегі туралы. – Алматы, 1957.

3. Алексеев В.П. Историческая антропология и этногенез. – М., 1989.

4. Бочкарев А.И. Фундаментальные основы этногенеза: Учебное пособие. – М., 2008.

5. Бромлей Ю.В. Очерки теории этноса. – М., 1983.

6. Исследования по прикладной и неотложной этнологии. – М., 1996.

Дәріс № 2.  Қазақ халқының этногенезінің деректемелері мен тарихнамасы 

Мақсаты: мәселенің тарихнамалық зерттелу мәселелерін қарастыру. 

Жоспар:
1. Жазбаша  деректемелер.

2. XVIII ғ. ортасы – XX ғ. басындағы  ғылыми зерттеулер.  

3. XX ғасырдағы Қазақстанның тарихнамасы.

 1. Жазбаша  деректемелер

Этногенездік және этникалық процестердің мәселесі. Қазақ халқының этногенезі мен этникалық тарихына  байланысты жазбаша деректемелер.

 Парсы деректемелері. Ала ад-дин Жувейнидің «Тарих-и джахангуша» («Әлемді бағындырушының тарихы», 1260), Фазлаллах Рашид ад-Диннің «Жами´ат-таварих» («Жылнамалар жинағы», 1310-1311), Низам ад-дин Шамидің «Зафар-наме» (1403-1404), Шараф ад-дин Әли Йаздидің «Зафар-наме» (1425), Муин ад-дин Натанзидің «Мунтахаб ат-таварих-и Му´ини» (1412-1414), Хафиз-и Абрудың «Зубдат ат-таварих-и Байсункари» (1430), Абд ар-Раззақ Самаркандидің «Матла´ас-са´ дайн ва маджма´ әл бахрайны» (1471), Мұхаммед Хавенд-шах Мирхондтың «Раузат ас-сафа» (1498), Әбу-л Хасан Сайид Әли әл-Жүзжанидің «Масалик әл-мамалик» (1477), Мырза Мұхаммед Хайдар Дуғлаттың «Тарих-и Рашиди» (1542-1546), Камал ад-дин Бинаидің «Шайбани-наме» («Шайбани туралы кітап»)  және «Футухат-и хани» (XVI ғ. басы), Молла Шадидің «Фатх-наме» («Жеңістер кітабы», XVI ғ. басы), Фазлаллах ибн Рузбихан Исфаханидің «Михман-наме-йи Бухара» («Бұхар мейманының кітабы», XVI ғ. басы), Масуд ибн Усман Кухистанидің «Тарих-и Абулхайр-хани» (1543-1544), Зайн ад-дин Васифидің «Бадаи´ әл-вакаи´» («Ғажайып оқиғалар», XVI ғ. ортасы), Хафиз Таныш ибн Мир Мұхаммед Бұхаридің «Шараф-наме-йи шахи» («Шахтар даңқы кітабы», XVI ғ. екінші жартысы), Махмұд ибн Әмір Уәлидің «Бахр әл-асрар фи манакиб әл-ахйар» («Өнегелі адамдардың ерліктері жайлы ғаламат құпиялар», XVII ғ. 1-жартысы), Аштархани Нәдір-Мұхаммедтің «Бахр аль-асрар» (XVII ғ. 1-жартысы), Мұхаммед Юсуф Муншидің «Тарих-и Муким-хани» (XVII ғ.), Шах-Махмұд Шорастың «Тарих» (Хроника, 1676-1677) шығармалары. 

Түркі тілді деректемелер. Сейфи Челебидің «Китаб-и падишах-и вилайет-и Хинд ва Хитай ва Хотан ва Кашмир» (XVI ғ.), Абдаллах бен Мұхаммед Балхидің «Зубдат әл-асар» («Маңызды жылнамалар», XVI ғ. басы), Бабырдың «Бабыр-наме» («Бабыр жазбалары», XVI ғ. басы), Өтеміс қажы ибн Маулана Мұхаммед Достың «Шыңғыс-наме» (XVI ғ. басы), беймәлім автордың «Тазкира-йи Ходжа Мухаммад Шариф» (XVI ғ. екінші жартысы), Мұхаммед Салихтың «Шайбани-наме» («Шайбани туралы кітап», XVI ғ. басы), Қадырғали Жалаиридің «Жами ат-таварих» («Жылнамалар жинағы», 1602), Әбілғазының «Шаджра-йи тюрк» («Түрктердің генеалогиясы») пен «Шаджра-йи таракима» («Түрікмен шежіресі», XVII ғ. ортасы), Шер-Мұхаммед Әуез бидің (Мунистің) «Фирдаус әл-икбал» («Жұмақтағы бақыт бағы», 1829), беймәлім автордың «Тарих-и Қашғар» («Қашғар тарихы», XVII ғ. екінші ширегі), Мұхаммед-Салық Қашғаридің «Тазкира-йи ходжаган» («Қожаның ғұмырнамасы»), Молла Мұса Айса қожа Сайрамидің «Тарих-и амнийа» («Тыныштық пен қауіпсіздік тарихы», XIX ғ.) еңбектері.

 Араб тілді деректемелер. Жамал Қаршидің «Мулхакат ас-сурах» («Ас-сурах сөздігіне қосымша», 1274), беймәлім автордың «Китаб маджму тарджуман тюрки ва аджами ва мугули ва фарси» («Түрік, араб емес, монғол және парсы түсіндірме сөздері жинағының кітабы», 1245), әл-Омаридің «Масалик әл-абсар фи мамалик әл-амсар» (1340),  Ибн Баттутаның «Тухфат ан-нуззар фи ғараиб әл-амсар ва аджаиб әл-афсар» («Қалалардың ғажайыптары мен саяхат кереметтерін аңғаратындарға сыйлық», 1356), Ибн әл-Фураттың (1334-1405), әл-Калкашандидің (1355-1418), әл-Макризидің (1364-1442), Ибн Арабшахтың «Абжаиб әл-макдур фи наваиб Тимур» («Темір жасаған қасіреттердегі алдын алу кереметтері», 1450), Ибн Тангрибердидің (1411-1465), Ибн Иястың (1448-1524) тарихи және энциклопедиялық еңбектері. 

Қытай деректемелері. 332 тараудан тұратын Қытайдың 25 әулеттік тарихын (1645-1736 жж.) қамтитын «Мин ши» («Мин әулетінің тарихы»). Императорлар билеуінің хроникасы «Мин шилу» («Мин әулеті билік етуінің анық жазбалары»). Тарихи құрама «Мин хой яо» («Мин империясына жалпы шолу») еңбегі. 

Орыс деректемелері. Сібір жылнамалары: Строганов жылнамасы (XVII ғасырдың орта шені), С. Есиповтың «Сібір жылнамасы»(1687), «Ремезов жылнамасы» (XVIII ғасырдың басы). Ресейдің орталық (ЦГАДА, АВПР), сондай-ақ жергілікті мұрағаттарында сақтаулы материалдар мен құжаттар. Елшіліктердің есептері, сауда миссияларының, экспедициялардың чертеждары мен жазбалары. «Үлкен Чертежге Кітап» (XVI ғ. аяғы). 

Батыс деректемелері: XIV-XVII ғасырларда дипломаттардың, саудагерлердің, миссионерлердің (Гонзалес де де Клавихо, Сигизмунд Герберштейн, Иософат Барбаро, Амброджо Контарини, Антоний Дженкинсон, Филип Авриль, Адам Олеарий) тарихи-этнографиялық мәліметтері. Венеция дипломаты И.Барбароның «Тан мен Персияға саяхат» (XV ғасырдың ортасы) кітабы, ағылшын А.Дженкинсонның «Ресей, Московия, Татария» (1562)  картасы, голландтық географ Н.К.Витсеннің «Солтүстік және шығыс татария туралы» (XVII ғ.) еңбегі, шведтің соғыс тұтқыны Филип Иоганн Страленбергтің «Европа мен Азияның солтүстік және шығыс бөліктерінің тарихи-географиялық сипаттамасы» (XVIII ғ.) деген кітабы. XVII ғ. нарративтік әдебиетті голландықтар Ян Стрейстің, Корнелий де Бруиннің, швед дипломаты Энгельберт Кемпфердің, француздар жан Батист Таверньенің, ағылшындар Самюэль Коллинздің, Джон Перридің және т.б. байытуы.

Г.Ф. Миллердің «История Сибири» (1750), П.И. Рычковтың «История Оренбургская» (1759) және «Топография Оренбургская» (1762), В.Н. Татищевтің «История Российская» (1769), И.Г. Георгидің «Описание всех обитающих в Российском государстве народов» (1799), А.И. Левшиннің «Описание киргиз-казачьих, или киргиз-кайсацких орд и степей» (1832), В.В. Вельяминов-Зерновтың «Исследование о Касимовских царях и царевичах» (1864), Ш.Ш. Уәлихановтың «Қырғыз шежіресі», «Қырғыздар туралы жазбалар», И.Н. Березиннің «Очерк внутреннего устройства Улуса Джучиева» (1864), В.Г. Тизенгаузеннің «Сборник материалов, относящихся к истории Золотой Орды» (1884), В.В. Радловтың «Этнографический обзор тюркских племен Южной Сибири и Джунгарии» (1887), Н.А. Аристовтың «Заметки об этническом составе тюркских племен и народов» (1896), В.В. Бартольдтің «Туркестан в эпоху монгольского нашествия» (1898) және т.б. қазақ халқының этногенезі туралы еңбектері. 1911 ж. Орынборда басып шығарылған Шәкәрім Құдайбердіұлының «Түріктердің, қырғыздардың, қазақтардың және хан әулеттерінің шежіресі».

1920-1930-жылдардағы А.П. Чулошниковтың «Очерки по истории казак-киргизского народа в связи с общими историческими судьбами других тюркских племен» (1924), М. Тынышбаевтың «Материалы к истории киргиз-казакского народа» (1925),  С.А. Асфендияровтың «История Казахстана (с древнейших времен)» (1935)  тарихи зерттеулері.

1940-1950-жылдардағы Қазақстан мен Орта Азиядағы халықтардың қалыптасу мәселелері туралы А.Н. Бернштам, М.П. Вяткин, С.П. Толстов, Т.А. Жданконың  және т.б. ғылыми көзқарастары. М.Б. Ақынжанов, В.Ф. Шахматов, С.З. Зиманов, Х.М. Әділгереев, С.Е. Толыбековтың және т.б. еңбектері. С.А. Аманжолов, Г. Айдаров, С.К. Ибрагимов, С.К. Кляшторный, В.П. Юдин, Ю.А. Зуев және т.б. қазақ халқының этногенездік мәселелерін тіл, фольклор саласымен   зерттеуі. Ә.Х.Марғұлан, М.С. Мұқанов, В.В. Востров, Х.А. Арғынбаев, Р.Б. Сүлейменов, О.И. Смағұлов, Б.Е. Көмеков, К.А. Пищулина, Т.И. Сұлтанов, У.Х. Шалекенов, А.Ш. Қадырбаев, Н.Е. Масанов және т.б. зерттеулеріндегі қазақ халқының этногенезі.

Қазіргі кезеңдегі этногенетикалық  зерттеулердің жалпы  тарихи аспектілері. Ежелгі Қазақстан аумағындағы этникалық және этногенездік процестердің зерттелуі. Археологиялық, этнологиялық,  антропологиялық және басқа да тарихи зерттеулер.    

Сұрақтар:

1. Этногенезге байланысты негізгі атаулар, түсінктер.

2. Этникалық қауымдастықтардың негізгі ерекшеліктері.

3. Халықтарды топтастырудың негізгі принциптері.

4. Этнос генезисінің негізгі критерийлері.

Негізгі әдебиет:

1. Ақынжанов М.Б. Қазақ халқының этногенезі. – Алматы, 1957.

2. Ирмуханов Б.Б. Этническая история древнего Казахстана. - Алматы, 1998.

3. Масанов Э.А. Очерки истории этнографического изучения казахского народа в СССР. – Алма-Ата, 1966.

Қосымша әдебиет:

1. Дулати М.Х. Тарих-и Рашиди (хақ жасандағылар тарихы). –Алматы, 1998.
2. История Казахстана в арабских источниках. Т. III. Извлечения из сочинений XII-XVI вв. – Алматы, 2006.

3. История Казахстана в персидских источниках XIII-XV вв. – Алматы, 2006.

4. История Казахстана в русских источниках XV-XX веков. Т. V. Первые историко-этнографические описания казахских земель. Первая половина XIX в.– Алматы, 2007.

5. История Казахстана в русских источниках XV-XX веков. Т. VII- IX. – Алматы, 2006-2007.

6. Қазақстан тарихы туралы қытай деректемелері. Т. I. Саяхатнамалар мен тарихи географиялық еңбектерден таңдамалар. – Алматы, 2006.
7. Қазақстан тарихы туралы моңғол деректемелері. Т. II. – Алматы, 2005; Т. III. – Алматы, 2006.

8. Қазақстан тарихы туралы түркі деректемелері. Т. IV. – Алматы, 2006.
9. Левшин А.И. Описание киргиз-казацких или киргиз-кайсацких орд и степей. – Ч. 1-3. – Алматы, 1996.

10. Материалы по истории казахских ханств XV-XVIII вв. (Извлечения из персидских и тюркских сочинений). – Алма-Ата, 1969.

11. Прошлое Казахстана в источниках и материалах. Сб.1 (V в. до н.э. – XVIII в. н.э.). – М.-Алма-Ата, 1935.

12. Рашид-ад Дин. Сборник летописей. Т. I. Кн. 1-2. – М.-Л., 1952.
13. Родословное древо тюрков. Сочинение Абул-Гази, хивинского хана. – Алматы, 1996.
14. Тизенгаузен В.Г. Сборник материалов, относящихся к истории Золотой Орды. Т.2. – М.-Л., 1941.

15. Тынышпаев М. Қазақ халқының тарихы. – Алматы, 1995.
Дәріс № 3. Қола дәуірі тайпаларының этногенетикалық мәселелері, зерттелуі мен деректері  
Мақсаты: адам дамуының негізгі сызықтарын меңгеру (антропогенез, социогенез, техногенез);
· адамның пайда болу үрдісінің негізгі сатыларын және оның Қазақстан территориясындағы орналасу ерекшелігін білу. 

· Қазақстан территориясындағы қола дәуірінің ерекшеліктерін білу

· Қола дәуірінде табылған Қазақстан территориясындағы жаңа археологиялық археологиялық жаңалықтармен және зерттеулермен таныстыру.
Жоспар:
1. Тарихи дәуірдің ерекшеліктері.

2. Андронов мәдениеті.

Археологиялық материалдар бойынша қола дәуірінің басты үш ерекшелігі. 1. Қола металлургиясы. Б.з.б. II мың жылдықтың ортасында түсті металдар мен алтынның өндірістік жолмен игерілуі. Кен өндіру әдістері. 2. Бақташылық, мал шаруашылығы. Қазақстанның барлық өңірінде мал шаруашылығының шаруашылықтың жетекші саласына айналуы. Үй жануарлары түрлерінің көбеюі. Бағылатын малдың саны артқандықтан, шаруашылықтың жаңа түрі – көшпелі мал шаруашылығының пайда болуы. 3. Б.з.б. III мың жылдықтың соңына таман Қазақстанның таулы, далалы аймақтарында егіншіліктің қалыптасуы.

Металлургияның, мал шаруашылығы мен егіншіліктің дамуы ер адамдардың қоғамдағы ролін арттыруы. Сондықтан аналық рулық қатынас күйреп, оның орнына аталық (патриархат) отбасылық-рулық қатынастың орнай бастауы.

Қола дәуірі тайпаларының антропологиялық келбеті. Қазақстанның орталық, солтүстік және шығыс аудандарын мекендеген тұрғындардың ежелгі европалық нәсілдің андроновтық вариантқа жататындығы. Оған тән адамдардың бас сүйегі үлкен мезокранды (орташа-келте-басты), беті төмендеу және жалпақ, көз ойығы түсіңкі, кеңсірік үсті шығыңқы, қыр мұрынды келуі. Қазақстанның батыс және оңтүстік-батыс аудандарының тұрғындары европеоид нәсілінің басқа вариантына, Жерорта теңіздік варианты тобына                                                 жатуы. Оның негізгі ерекшеліктері – бас сүйегі долихокранды (сопақ басты), бет-пішіні ат жақтылау келуі.
Андронов мәдени-тарихи қауымның негізгі орталықтарының бірі Қазақстан территориясында болуы. Батыс аудандардың андроновтық тұрғындары қима мәдениетінің туысқан тайпаларының ықпалына үнемі түсіп және өз тарапынан оларға тікелей ықпал жасап отыруы.
Археологиялық деректер андроновтық тұрғындардың басым көпшілігі отырықшылық өмір сүргенін көрсетуі.

Андроновтық тұрғындарды басқа тайпалардан айыратын мәдениеттің ең басты этнографиялық белгілерін жерлеу ғұрпы, геометриялық өрнегі бар балшық ыдыстардың өзінше бір жиынтығы, металл бұйымдардың түрлері болып табылуы.

Андронов мәдениетінің қалай шыққаны - пікірсайыс туғызып келе жатқан мәселе. Бұл мәселені шешудің қиындығына бұдан бұрынғы неолит пен энеолит дәуірлеріндегі ескерткіштердің жеткіліксіз зерттелуі себеп болуы. Осыған байланысты тарих ғылымында бірнеше болжам бар.

Зерттеушілердің көпшілігі андронов мәдениеті неолит пен энеолит дәуірлеріндегі Қазақстан даласының солтүстік аймағының  және Орал сырты мен Батыс Сібірдің іргелес аудандарының мәденит жағынан, әрі, сірә, шыққан тегі жағынан туыс тайпаларының табиғи дамуы негізінде құрылған деп есептеуі. Сол кездің өзінде-ақ мал өсіру, қарапайым егіншілік және кен кәсібінің бастамасы мәлім болатындығы.

Андронов қауымының тарихындағы күрделі әрі пікірсайыс туғызатын мәселелердің бірі - тұрғындардың этникалық тегін анықтау болып табылуы. Осыған байланысты бірнеше пікірлердің қалыптасуы.

 Олардың біреуі бойынша андроновтықтар финн-угор этникалық тобына жатуы .
Үнді-иранның ежелгі жазба ескерткіштерін – Авестаны, Ригведаны, Атхарваведаны, Яджурведаны, Шатапатханы және топонимика мен ономастиканың басқа да деректерін, археологиялық материялдарды талдау негізінде тарих және филология ғылымында андронов тайпаларының үнді-иран немесе арий текті екендігі туралы болжамның қалыптасқандығы.

Кейінгі жылдарда тілшілер, түркологтар, этнографтар, тарихшылар арасында андронов тайпаларының түркі тілдес болғаны туралы болжам ұсынылатын бірқатар зерттеулердің пайда болғандығы .

Андронов мәдениетінің алғашқы ескерткіштерін 1914 ж. А.Я. Тугариновтың ашуы. Содан бері өткен уақыттың ішінде орасан көп археологиялық  материалдардың жиналуы.

Аталмыш мәдениеттің ескерткіштерін алғашқы болып С.А. Теплоухов-тың кезеңдерге бөліп, топтастыруы. Осы мәселеге әсіресе, М.П. Грязновтың сіңірген еңбектерінің құндылығы. Оның 1930-жылдардан-ақ андронов мәдениетінің тарихи құбылыс ретіндегі суреттемесін жасап беруі және далалық қола дәуірінің хронологиялық үш кезеңін: алдыңғы, ортаңғы және соңғы кезеңдерін саралап көрсетуі.

Кейін К.В. Сальниковтың Орал сыртының  андронов мәдениетіне хронологиялық топтама жасауы; оны бірінің орнын бірі басқан үш кезеңге бөліп, оларға шартты түрде мынадай аттарды беруі: Федоров кезеңі (б.з.б. XVIII-XVI ғғ.), Алакөл кезеңі (б.з.б. XV-XII ғғ.), Замараев кезеңі (б.з.б. XII-VIII ғғ.). Андронов мәдениетін К.В. Сальниковтың  кезеңдерге бөлінуі тарих ғылымында дұрыс деп қабылдануы және далалық қола дәуірінің  ескерткіштерін зерттегенде осы мәдениеттің тараған аудандарының бәрінде қолданылуы. 

Қазақстанның андронов мәдениетін кезеңдерге бөлу проблемасымен Ә.Х. Марғұлан, К.А. Ақышев, А.Г. Максимова, С.С. Черников, А.М.Оразбаевтардың айналысуы.

Қазіргі кезде К.В. Сальниковтың кезеңдерге бөлуі қайта қаралып, Э.А. Федорова-Давыдованың, В.С. Стоколостың, Г.Б.Зданович пен басқа да зерттеушілердің еңбектерінде нақтылана түсуі. 

Андронов мәдениетін кезеңдерге бөлуге байланысты бұл болжамдарды жақтаушылардың принципті пікір алалығы бұл мәдениеттің Федоров кезеңі мен Алакөл кезеңін хронологиялық шеңберлерін бағалау жөнінде болуы.

Ең көп тараған көзқарас мынадай: бұл кезеңдер бірінен соң бірі келіп отырды, соның өзінде неғұрлым ертеректегі кезең ретіндегі Федоров кезеңінен кейін Алакөл кезеңі келеді, ал Алакөл кезеңі андроновтық  тайпалардың экономикасы мен мәдениетінің ең дамыған шағы болып табылатындығы. Екінші көзқарас бойынша, Феодоров пен Алакөл уақытындағы ескерткіштер бір уақыттың ескеркіштері, бірақ өлке тұрғындарының әр түрлі топтарынан қалған. Алакөлдік тайпалар Жайық өңірін, Батыс және Солтүстік Қазақстанды мекендеген және Еділ бойының қима мәдениетті тайпалармен, Орта Азияың далалық тұрғынарымен тығыз байланыс жасағандығы, ал Федоровтық тайпалар Шығыс Қазақстанды, ішінара Орталық Қазақстанды мекендеген және этникалық, мәдени-шаруашылық жағынан Батыс Сібірдің орманды-далалық аймағы халқының тобына жақын болғандығы.

Бұл дәуірдегі ежелгі евразиялық дала туралы ғылыми түсініктерге қала үлгісіндегі Синташт және Арқайым бекіністі қоныстарының ашылуы мен зерттелуі принципті түзетулер енгізілуі.

Андронов мәдениеті бұл терминнің кең тарихи-мәдени мағынасында алғанда, қола дәуірінің алдыңғы кезеңіне (б.з.б. XIII-XVI ғасырлар) және ортаңғы кезеңіне (б.з.б. XV-XII ғасырлар) тұстас келетіндігі. Б.з.б. II мыңжылдықтың аяғында – I мыңжылдықтың басында андронов мәдениеті тайпаларының экономикасында, тұрмысы мен мәдениетінде өзгерістердің болуы; бұл өзгерістердің қоғамның жаңа шаруашылық негізіне бағытталуы, әуелі жайлауда, кейін көше жүріп мал өсіруге байланысты өмірге келуі. Соңғы қола дәуірі деп аталған бұл кезеңде (б.з.б. XII-VIII ғасырдың басы), археологиялық деректердің көрсетуінше, шаруашылық пен мәдениеттегі андроновтық дәстүрлердің орнына ерте темір дәуіріндегі қоғамдық экономикасы мен материалдық мәдениетінің неғұрлым прогресшіл түрлерінің қалыптасуы. Орталық Қазақстанды қамтитын Беғазы-Дәндібай мәдениетінің кейінгі қола дәуіріне жататындығы.

Сұрақтар:

1. Қазақстандағы андронов мәдениетінің ескерткіштері мен елді мекендері.

2. Қола дәуірінде Қазақстанды мекендеген тайпалардың қолөнерінің ерекшелігі.

3. Андроновтықтардың қоғамдық құрылысы.

4. Қола дәуіріндегі адамдардың діні мен наным-сенімдері. 

Дәріс №4. Қазақ халқы  этногенезінің сақ кезеңі 
Мақсаты:Қазақстан территориясындағы тайпалық одақтардың қалыптасу ерекшеліктерін, әлеуметтік-экономикалық ұйымдасуын, арийлермен ата-тектік байланысын қарастыру.Еуразия даласындағы саяси жағдайға сақтардың қатысын көрсету.

-Қазақстан территориясындағы ерте мемлекеттік құрылымдардың қалыптасу кезеңдерін, өзіне тән этногенетикалық дамуын ашып көрсету.

Жоспар:
1. Б.з.б VII-IV ғасырлардағы тайпалар және олар туралы жазба деректер.

2. Сақ тайпаларының қоныстануы. 

3. Сақтардың қоғамдық құрылысы, мәдениеті мен өнері.


Ежелгі жазбаша деректемелердің сақтардың тайпалық одақтарына қатысты мәліметтерін екі топқа: 1) антик деректемелерінің деректері: Геродот (б.з.б. V ғ.), Ксенофонт (б.з.б.  VI-V ғ.ғ), Птоломей (б.з.б. II ғ.); 2) ахеменидтік (ежелгі парсы) сына жазбалары болып бөлінуі.


Қазақстан аумағындағы бақташы тайпалар туралы ең ертедегі деректердің бірі Авестада кездесетіндігі. Сондағы 13 Яшта (Фравардин Яшт, 143-144) Airya,  Tura, Sairima, Daha және басқа халықтардың аталуы. Заратуштра уағыздарының “Яштар” кітабына (б.з.б. I мың жылдықтың бас кезінде) кіретін жолдары - “Гаттардың” контекстіне қарағанда, көне Иран эпосында отырықшы мал өсірушілер мен егіншілердің - арийлердің қоғамына қарсы қойылатын Қазақстан мен Орта Азия аумағындағы  Шығыс Ирандық көшпелі тайпалардың бәрі “турлар” деген жинақталған атпен аталатындығы. 

Неғұрлым көне парсы сына текстерінде жаңағы Шығыс Иран тайпалары Saka деген жалпы атпен аталғандығы (Персепольдің “е” тексті, Бихистун жазбасы). Біршама кейінгі кезеңдегі сына жазуы тізімдерінде (Накши-Рустемнен “а”, Сузден “е” жазбалары; алтын және күміс қалақшаларға жазылған Дарийдің Хаммадан және Персеполь текстері; Ксеркстің “антидэвтік жазбасы”) Saka термині неғұрлым анықты мазмұнмен толықтырылатындығы. Осы уақыттан бастап бірнеше сақ тайпаларының немесе тайпалар топтарының аттары: Saka tyaiy paradraya (теңіздің арғы жағындағы сақтар), Saka haumavarga (хаом сусынын дайындайтындар), Saka tigrahauda (шошақ бөрік киетіндер), Saka tyaiy para sugdam (соғдының арғы жағындағы сақтар) деп келтіретіндігі. Алғашқы екі топты Геродоттың амюргия-сақтары және ортокарибантия-сақтары деп атайтындығы. 

Daha  есімі де белгілі бір дәрежеде сақтармен байланысты, бұл есім парсы анналдарында алғаш рет Ксеркстің “дэвтер туралы жазбасында” келтірілген, бірақ бұдан ертеректе ол Авестада айтылғандығы.

Сына жазуы текстерінің кейбір этнонимдері грек деректемелеріндегі тайпалар аттарымен иланымда ұқсастырылатындығы. Мәселен, Геродоттың өз айтуы бойынша Ахменид державасының оныншы әкімшілік округіне кірген  ортокарибантийлері тиграхауда-сақтарға, амюргилік сақтар хаумаварга сақтарға , ал дайлар -Авестаның және Ксеркс жазбасының дахтарына сәйкес келетіндігі.

Басқа да грек авторларының көпшілігі сияқты, Геродот та кейде “азиялық скифтер” деген терминді қоса отырып, сақтарды скифтер деп атайтындығы. Бұл атау грек тарихшыларына жақсы таныс Солтүстік Қара теңіз өңірі мен Алдыңғы Азияның көшпелі скиф тайпаларына қарап айтылғандығы. Бірақ грек деректемелерінде ахменидтік сына жазуларында кездеспейтін басқа атаулардың айтылғандығы, олар: массагеттер, савроматтар (кейінгі кезде сарматтар), агриппейлер, аримаспылар, ассилер, пасиондар, сақарауылдар (сакарауыктар) және басқалары.

Парсы және антик деректемелеріндегі сақ дәуіріндегі тайпаларды Қазақстан мен Орта Азияның осы заманғы картасына орналастыру туралы мәселе әлі түпкілікті шешілмегендігі. Ғылымда сақтардың Орта Азия мен Қазақстан  аумағында шоғырланғаны туралы көптеген болжамдардың қалыптасқандығы. Олардың біреуіне сәйкес Шаш (Ташкент ауданы), Солтүстік Қырғызтан аумағында және Қазақстанның оңтүстігінде тиграхауда-сақтар мекендеген, бұл  сақ тайпаларының этникалық аумағы кеңірек болған, оған Оңтістік Орал өңірі мен таулы Алтайдың да енгендігі.

Теңіздің арғы жағындағы сақтарды оқшаулап бөлуде таяу уақытқа дейін екі көзқарастың болып келгендігі. Бірінші көзқарас (В.В. Струве) тұрғысынан, парадрайа-сақтары Арал теңізінен шығысқа таман және Амудария мен Сырдария өзендерінің төменгі бойларына оналасқандығы. Мәселені бұлайша қоюға I-Дарийдің сақтарға қарсы жорығының жүрген жолы туралы әңгімелейтін Бехистун жазбасының V бағанының екінші жартысын қайта құруды ұсыну негіз болғандығы. Бехистуннан алынған текстің қалпына келтірілген бөлігін, ал одан кейін Нақши-Рустем және Персеполь жазуларын антик деректемелерінің мәліметтерімен салыстыру негізінде - парадрайа сақтардың және “Соғдының арғы жағындағы” сақтардың - массагеттерге, дайларға, каспилерге сәйкестігі туралы болжамның жасалғандығы.

Ал,  В.В. Григорьев парадрайа сақтары деп Оңтүстік Рессей және онымен шектес аймақтар аумағын мекендеген европалық скиферді дәлелдейді. Бехистун жазбасын жаңадан зерттеу және аудару нәтижесінде оның V бағанасын басқаша қарап, басқаша түсіндіруі. Қазіргі уақытта парадрайа-сақтарды Қара теңіздің Солтүстік төңірегіне орналасты деу дұрысырақ деп саналатындығы.

Орта Азия мен Қазақстан сақтарының басқа екі тобы (хаомаварга мен тиграхауда) Таяу Шығыстың халықтарына көбірек мәлім болғандығы. Кир мен Дарий жорықтары жасаған тиграхауда-сақтар Ахеменид бедерлері мен мөрлерінде бірнеше рет бейнеленгендігі.

Массагет-сақтар тайпаларына қарсы бағытталған бұлардың жері Геродоттың ортокарибантийлерінің немесе Бехистун жазбасындағы тиграхауда-сақтардың жерімен толық немесе ішінара сәйкес келетіндігі туралы болжамдар. Географиялық жағынан алғанда, бұл - Каспийдің шығыс төңірегі мен Үзбойдан Сырдария өзеніне дейін қоса алғандағы Арал өңірінің аймағы. Массагет одағы, сірә, дербиктер, абийлер, апасиактар сияқты тайпаларды да біріктіргендігі.

Сонадай-ақ тиграхауда-сақтар Шашты, Тянь-Шаньды және Жетісуды мекендеген деген пікірдің қалыптасқандығы.

Парсы сына жазуларының хаомаварга-сақтары ең ірі тайпа немесе тайпалар тобы болды, олар грек деректемелерінде амюргий-сақтар деп аталатындығы. Көптеген зертеушілер амюргий-сақтарды ежелгі Бактрия және Маргияна аймақтарына (Әмудария мен Мұрғаб өзендерінің жағалауы) орналастыратындығы. Бұлар ертедегі парсылар танысқан алғашқы сақ тайпалары екендігі. Бірақ хаомоварга-сақтардың қоныстанған аумағы Бактрия мен Маргиана деңгейімен шектеліп қалмайтындығы. Амюргийлік сақтар бірлестігінің құрамына сына жазуы деректемелерінің “Соғдының ар жағындағы” сақтары да кірген деп топшылауға негізі болатындығы. Олар Сырдарияның арғы бетінде, осы күнгі Ташкент облысы аудандарында және ішінара Ферғана алқабында орналасқандығы.

Савроматтар туралы алғашқы деректе Геродоттың: “Танаис өзенінің (қазіргі Дон өзенінің) арғы жағы енді скиф өлкесі емес, бірақ ондағы алғашқы жер иеліктері савроматтардың қолында. Савроматтар Меотия көлі ойпатынан бастап солтүстікке қарай он бес күнде жүріп өтуге болатын жерді мекендейді…” деп айтқандығы. Мұның өзі Донның құйылысынан Еділдің сағасына дейінгі аумаққа сәйкес келетіндігі.

Савромат бірлестігінің осындай тайпаларының бірі аорстар б.з.б. II ғасырда грек-рим жазушыларының көрсетуінше Оңтүстік Жайық өңірінен және Қазақстан жерінің шектес Солтүстік-батыс аймақтарынан шыққандығы.

Геродоттың болжауына қарағанда, исседондар Орталық Қазақстан далаларында немесе Оңтүстік Жайық өңірі мен Батыс Қазақстанда тіршілік еткендігі.

Сөйтіп, жазбаша деректемелер б.з.б. VII-IV ғасырдағы Қазақстан аумағына бірқатар тайпалар мен тайпалық топтарды орналастыруға мүмкіндік береді: оңтүстікте бұлар тиграхауда-сақтар, грек деректемелеріндегі массагеттер және дахтар (дайлар); батыста - савроматтар (ежелгі аорстар), орталық аудандарда - исседондар, солтүстік-шығыста - аримаспылар. Бұлардың бәрі рулық-тайпалық бөлімшелер ретінде тілі жағынан туыс және мәдениеті жағынан жақын сақ және сармат тайпаларының этникалық-мәдени бірлігіне кіргендігі. 

Сақтардың шаруашылығы. Сақтардың негізінен мал шаруашылығымен айналысуы және оның үш түрінің болғандығы: 1) батыс және Орталық Қазақстандағы көшпелі мал шаруашылығы; 2) қыстық және жаздық қоныстарды қажет ететін Алтай, Тянь-Шань тауларында, Жетісу мен Шығыс Қазақстанда жартылай көшпелі мал шаруашылығы; 3) Оңтүстік Қазақстанда отырықшы мал шаруашылығы және жартылай егіншілік. Сырдария өзенің аңғарында суармалы егін шаруашылығымен айналасқандығы.

Қоғамдық құрылымы. Алғашқы рулық қатынастардың бірден-бірге тез ыдырап, әлеуметтік құрылымның жаңа формаларының қалыптасқандығы. Мүлік теңсіздігі. Жерге қауымдық меншіктің сақталуы тұсында малға отбасылық жеке меншіктің өмірге келуі. Рулық байланыстардың енді туыстық жағынан емес, территориялық-өндірістік принцип бойынша құрылған қауымға біртіндеп ауысуы. Қоғамдық құрылыс жүйесі: шағын туыс отбасылар тобы – көшпелі қауым – тайпалар – тайпалар одағы. Көшпелі-жайылымдық қауымның патронимиялар жиынтығынан құрылуы. Сақтар қоғамында әскери демократия құрылысының орнатылуы. Таптардың қалыптасуы және мемлекеттің орныға бастауы. Тайпа көсемінің бас қолбасшы болғандығы. Адамдардың үш әлеуметтік топқа бөлінуі: жауынгерлер, абыздар және басқа қауым адамдары.

Сақтардың мәдениеті мен өнері. Қоныстар мен тұрақтар. Киімдер мен сәндік бұйымдар. Тағамдар мен ыдыс-аяқтар. Сақтардың қолтаңбалы және зергерлік өнері. Аңдық стиль өнерінің негізгі кезеңдері мен ерекшеліктері.  Бесшатыр, Бесоба, Берель және Шілікті сақ қорғандарынан табылған археологиялық ескерткіштер. Есік обасының Алтын адамы. Сақтардың антропологиялық құрамында екі нәсілдік типтің – европалық тектес далалық және Жерорта теңізі төңірегіне тән типтердің – қатар дамуының байқалатындығы. Діни наным-сенімдері мен түсініктері. Сақтардың әр түрлі жануарлар бейнесіндегі құдайға, табиғат күштері – күнге, желге, әр түрлі құбылыстарға табынуы. Ақын және философ I Анахарсис ( б.з.д.638-559 жж.).
Сұрақтар:

1. Сақтарға байланысты ежелгі деректер.

2. Жазба деректер бойынша сақ тайпаларының әр түрлі болғандығы.

3. Сақ тайпаларының көрші тайпалармен және халықтармен қарым-қатынастары.

4. Сақтардың әлеуметтік құрылымы.

5. Сақтардың археологиялық ескерткіштері. 

Дәріс № 5-6. Қазақ этногенезіндегі Ғұн, усун, қаңлы кезеңін зерттеудегі мәселелер, деректері.
Мақсаты: қазақ халқы этногенезі тарихындағы ерекше кезең - ғұн кезеңінің антропологиялық, тілдік, этникалық ерекшеліктерін ғылыми тұжырымдау;
- қазақ этногенезіндегі үйсін, қаңлы тайпаларының тарихи орнын ашып көрсету.
Жоспар:
1. Қазақ этногенезіндегі  ғұн кезеңі.

2. Қазақ этногенезіндегі  усун кезеңі.

3. Қазақ этногенезіндегі  қаңлы кезеңі.

   Қытай, рим, қытай және шығыс деректеріндегі ғұндар. Олардың б.з.б. I мыңжылдықта Тынық мұхит пен Солтүстік Қытайдан Алтай мен Жетісуға дейінгі аумақты, ал кейіннен одан әрі батысқа да таралып отырған саяси құрылымға қатысты болуы.  Ғұндардың шығу тегі туралы мәселе. Зерттеушілердің көпшілігі оларды этникалық жағынан түріктердің арғы атасы деп есептейтіндігі. Б.з.б. IV-III ғасырларда Қытайдың солтүстік шекараларында тұрған  сюнну (хунну немесе ғұндар) және дунху бірлестіктерінің қалыптасуы. Сюннулердің б.з.б. III ғасырда күшейюі.

Ғұндардың антропологиялық, тілдік, этникалық сипатталу мәселелері. «Ғұн» сөзінің этимологиясы, оған байланысты қытайдың әулеттік хроникалары мен европалық деректемелер.  Ғұндар бірлестігіне шыққан тегі әр түрлі тайпалар немесе этникалық-саяси құрылымдардың кіруі, сондықтан «ғұн» деген этимологияның этникалық болудан гөрі саяси термин болғанын ескерген жөн. 

Тұман мен Мөде шаньюйлердің тұсындағы ғұндар мемлекеті. Б.з.б. 47 жылы ғұндар державасының оңтүстік және солтүстік ғұндар болып бөлінуі. Чжичжи-шаньюй бастаған солтүстіктегі ғұндардың Қазақстан мен Орта Азия территориясына тұңғыш рет жаппай енуі. Б.з. I ғасырында Хань әскерлері ығыстырған солтүстіктегі ғұндардың екінші қоныс аудару толқынының басталуы. Қазақстан мен Орта Азия территориясында жергілікті тұрғындардың антропологиялық келбетіне алғашқы монғол типтес элементтердің жайылуына және түркі тілдерінің кеңінен таралуына ғұндардың қосқан үлесі. Саяси және әлеуметтік-экономикалық тарихы. Шаньюйдің билігі дара және мұрагерлік билік болғандығы. Ғұн қоғамында патриархаттық-рулық институттардың күшті сақталғандығы. Ғұндардың 24 рудан құралғандығы. Таптық және мүлік теңсіздігі. 

Ғұндардың мал және егін шаруашылығының дамуы. Сонымен қатар олардың аң аулаумен айналысқандығы.

Ғұндардың заттай және рухани мәдениетін қалпына келтірудегі жазба деректердің, археологиялық қазбалар мен ескерткіштердің ролі. Қоныстары мен тұрақтары. Киімдері мен әшекей бұйымдары. Тағамдары мен ыдыс-аяқтары. Қолданбалы өнері мен үйдегі қолөнері. Зергерлік өнерде «полихромдық стильдің» кең таралуы және оның екі түрінің дамуы: безендіру және зерлеу әдістерінің. Діни наным-сенімдері мен түсініктері.

Усундер – Орталық Азия мен Қазақстан аумағындағы ертедегі алғашқы таптық бірлестіктер. Усундердің пайда болуы мен олардың таралу географиясы. Олардың тарихының сақтармен, юечжилермен, ғұндармен байланыстылығы. Антропологиялық, этникалық және тілдік сипаттама жөніндегі мәселелер. Усундер мемлекеті туралы қытай деректері. Жазба деректемелердегі усундердің саны 630 мың адам, жауынгерлерінің саны 188 мың, үй саны 120 мың болғандығы. 

Усундер иеліктерінің шекарасы мен орталығы. Усундердің мекені Іле, Шу, Талас, Сырдария өзендерінің жағасында, ал ордасы – Қызыл Аңғар (Чигу-чэн) қаласы – Ыстықкөл маңында орналасқандығы. «Усун» сөзінің этимологиясы туралы. 

Усундердің үш бөлікке: сол қанат, орталық және он қанат болып бөлінуі. Б.з.б. 64-51 жылдар аралығында Хань империясының таққа мұрагерлікке араласуының себебінен усундердің халқы мен территориясының екі бөлікке бөлінуі. Усундердің көрші мемлекеттермен және халықтармен өзара қарым-қатынасы. Олардың неке одақтарын жасау арқылы басқа мемлекеттермен одақтастық қатынастар орнатуы.   

Әлеуметтік-саяси тарихы. Усун қоғамындағы дамыған әлеуметтік теңсіздік. Халықтың әр түрлі топтары өкілдері. Меншік қатынастары рулық, қауымдық, жеке. Ақша формалары, меншік пен айырбас қатынастары. Пайдалану және иемдену объектісі. 

Шаруашылығы мен тұрмысы. Жартылай көшпелі мал шаруашылығы – усундер шаруашылығының негізгі түрі ретінде егіншілік пен отырықшылықтың сипатталуы.

Үйсіндердің заттай және рухани мәдениетін қалпына келтірудегі жазба деректердің, археологиялық қазбалар мен ескерткіштердің ролі. Қоныстар мен тұрақтар. Киімдері мен әшекей бұйымдары. Тағамдары мен ыдыс-аяқтары. Қолданбалы өнері мен үйдегі қолөнері. Ежелгі усундер туралы аңыздар.
Шығыс деректеріндегі және ежелгі түрік руна жазбаларындағы  кангюйлер тарихы. Отандық және шет елдік тарихнамадағы кангюйлердің этникалық, тілдік, антропологиялық сипаттама мәселелері.  Олардың шығу тегі мен орналасқан аймақтары. «Кангюй» сөзінің этимологиясы. Кангюйлердің Оңтүстік Қазақстанада Сырдария өзенінің орта ағысында мекендегендігі. Жазба деректемелердегі Кангюй князьдігінде 600 мың адам, соғысқа шығатын 120 мың жауынгер, оның астанасы Битянь қаласы болғандығы. 

Әлеуметтік және қоғамдық құрылымы. Саяси тарихы. Кангюйлердің көрші усун, ғұн және Хань мемлекеттерімен өзара байланысы мен қарым-қатынасы. Біздің заманымыздың басталар шегінде олардың сол кезде 100 мыңға тарта адамы бар алан (басқа аты яньцай, аорстар) тайпаларына өз ықпалын жүргізуі. 

Негізгі шаруашылық түрлері – мал шаруашылығы және суармалы егін шаруашылығы. Сонымен қатар аң, балық аулау кәсіптерінің жақсы дамығандығы.

Қаңлылардың заттай және рухани мәдениетін қалпына келтірудегі жазба деректердің, археологиялық қазбалар мен ескерткіштердің ролі. Кангюйлердің материалдық мәдениетінің шартты түрде Қауыншы, Жетіасар және Отырар-Қарату мәдениеттері деп аталуы. Қоныстары мен тұрақтары. Киімдері мен әшекей бұйымдары. Тағамдары мен ыдыс-аяқтары. Қолданбалы өнері мен үйдегі қолөнер кәсібі. Діни наным-сенімдері мен түсініктері.

Сұрақтар:  

1. Қытай, рим, және шығыс деректеріндегі ғұндар. 

2.Үйсіндердің антропологиялық, этникалық,және тілдік сипатталу  мәселелері.

3. Кангюйлер туралы деректер.

4. Аталмыш этностардың басқа халықтармен және мемлекеттермен қарым-қатынасы.

Дәріс № 7-8. Қазақ этногенезіндегі түркі кезеңі 
Мақсаты:ерте және кейінгі ортағасырлардағы түркі кезеңінің қазақ этногенезіндегі этникалық тарихы жөніндегі жалпы концепцияны қарастыру.
Жоспар:
1. Түрік және Батыс түрік қағанаттары.

2. Түргеш және қарлұқ қағанаттары.

3. Оғыз және қарахан мемлекеттері.
VI–IX ғасырлардағы ежелгі түрік империясының дәуірі. Ежелгі түріктердің этникалық тарихы жөніндегі жалпы концепция. V ғасырда түркі тілдес теле (тирек) тайпалар одағының саны көп топтары Солтүстік Монғолиядан Шығыс Монғолияға дейінгі далалық өңірге қоныстануы, оңтүстігінде олардың көшіп жүретін жерлері Әмударияның жоғарғы ағысына дейін жетуі. 

Түріктердің этногенезі және глотогенезінің ежелгі орталықтары. VI ғасырда Қазақстан жерлері құдіретті держава – билеушілері түрік тайпасының әулеттік ашин руынан шыққан Түрік қағанатының билігіне түсуі.  «Түрік» этнонимінің қалыптасуы. Оның алғаш рет аталуы қытай жылнамаларында 542 жылы кездесуі. Қытайлар түріктерді сюннулердің (ғұндардың) ұрпақтары деп есептеуі. Шежірелерде бұл кезде Қытайдың Вэй княздігінің  солтүстік өңірлеріне солтүстік-батыс жақтың бірінен келген түріктер (туцзюе) жыл сайын шапқыншылық жасап, ойрандап кететін болды деп хабарлауы. Олар туралы келесі бір мәліметтердің бүкіл құрылықтағы тарихтың талай ғасырлар бойғы дамуына өзек болған оқиғаларға байланыстылығы.

 Ежелгі Түрік қағанаты. Түрік қағаны Бумын 546  және 552 жылдары қазіргі Монғолияның оңтүстігі мен орталық бөліктерін мекендеген тирек  пен авар (жуань-жуань) тайпаларына шабуыл  жасап, кескілескен шайқастан кейін жеңіп, даланың әдеттегі құқығының қағидаларына сәйкес тұтқынға алынған әскерлерді өзіне қосып алыуы. Осылай 552 жылы Түрік қағанатының құрылуы. 

552-554 жылдардың арасында  түріктердің қағаны Қара-Еске (Бұмынның інісі) және оның мұрагері Мұқан (Йанту) қаған батыста Каспий теңізінен Солтүстік Үндістанға және Шығыс Түркістанға дейінгі жерді алып жатқан эфталиттердің иеліктерін,  шығыста  қайлар (татабтар), қидандар және оғыз-татар тайпаларын, солтүстікте - Енесей қырғыздарын өздеріне қаратып бағындыруы. Бірақ осыншама ұлан байтақ жердің енді ғана қалыптаса бастаған және тек қарудың күшімен ғана құрылған империяның шеңберінде ұзақ уақыт қала алмайтындығы. Оларда іштен және сырттан болатын қысымға қарсы тұра аларлық өзара байланысты біртұтас экономикалық және этникалық-саяси организмнің болмағандығы. 

Батыс түрік қағанаты. Аталмыш себебтерге байланысты Түрік қағанатының 603 жылы екі дербес мемлекетке - Шығыс және орталығы Суяб қаласында орналасқан Батыс қағанатқа бөлінуімен аяқталуы. 

Батыс түрік қағанаты  «ежелгі усун жерлеріне» ірге тебуі, демек, оның аумағы ендік бағытта Қаратаудың шығыс баурайынан Жоңғарияға дейінгі жерді алуы. Қағанаттың негізгі саяси ұйытқысы – «он тайпа» он-оқ будунның мекендеген жері де осы болуы. Сонымен қатар оның түрік қағанатының Шығыс Түркістан  мен Орта Азиядағы (Самарқанд, Маймург, Кеш, Нахшеб, Иштихан, Кушания, Бұқара, Амуль және Андхой) отырықшы-егіншілік шұраттарындағы басып алған барлық жерлерінің мұрагері болуы.

Басқару жүйесі. Батыс түріктерінің жоғарғы билеуші, билеп төстеуші, әскербасы – қаған. Мемлекетте қағаннан кейін екінші адам - ұлық. Қағанаттағы жоғарғы лауазымдар - ябғу, шад, елтебер - қаған руының өкілдеріне тиеселі екендігі. Сот қызметтерін бұйрықтар мен тархандардың атқаруы. Бектер - тайпа бастықтары  мен өкілдері. «Қара бұдун» - бұқара халық. Жорықтарда тұтқынға алынған құлдар.

Батыс түрік  қағанатындағы әлеуметтік-экономикалық және саяси қатынастардың ала-құлалығы, билеуші топтардың ішкі талас-тартыстары, Тан патшалығымен соғыстарының нәтижесінде 704 жылы мемлекеттің ыдырауы.

Мәдениеті.Орхон-Енисей түркі жазуы, жазба әдебиеті. Монғолия жерінен табылған Білге қағанның, Күлтегіннің, Тоныкөктің Орхон жазуы бар құлыптастары қағанат мәдениетінің жоғары дәрежеде дамығандығын көрсетуі. Этникалық, тілдік, антропологиялық сипаттама жөніндегі мәселелер.    

Түргеш қағанаты. Бытыраңқылық Батыс түрік қағанатының сол қанатының құрамына кіретін, халқы көп тайпа болған түргештердің күшеюі. Баға-тарқан (мөге-даган) деген атағы бар Үш-Еліктің (Учжилэ) 699 жылы Түргеш қағанатын құруы, оның Шу-Іле қос өзен аралығында орналасуы. Түргештердің этникалық және тайпалық құрылымы Аталмыш өңірде әрқайсысы 7 мың адамнан 20 түтіктік ұйымдастырылуы. Қағанаттың астанасы екі қалада орналасуы: Үлкен ордасы – Суябта, Кіші ордасы – Күнгітте. Түргеш қағанатының бұрынғы Батыс түрік қағанатының аумағын иемденуі. Іле (қара) түргештер мен Шу (сары) түргештердің билеуші топтары арасындағы 720-730- жылдардағы дау-жанжалдар. Бытыраңқы түргеш тайпаларының араб және қытай шабылуына ұшырауы. 756 жылы қағанаттың түрік тілді қарлұқ тайпасының тегеурініне шыдамай құлауы.

Қарлұқ қағанаты. VI-VII ғасырларда қарлұқтардың Батыс Алтай, Тарбағатай тауларында, Қазақстанның шығыс өңірлерінде орналасуы. VIII ғасырдың  екінші жартысында Жетісу мен Қашқариядан бастап Сырдарияның орта шені мен Ферғанаға дейінгі ұлан-ғайыр өңірдің қарлұқтардың ықпал еткен аймағына айналуы. Қарлұқтардың түріктермен генетикалық байланысы және олардың этникалық, тайпалық құрылымы. Қытай деректеріндегі қарлұқтар құрамындағы үш ірі ру бірлестіктері – моула, шігіл (жігіл), ташили; «Худуд әл-алам» анонимі бойынша – жеті тайпа (бистан, хим, бириш, лабан және т.б.); Марвизидің мәліметтері бойынша – тоғыз тайпа (үш бөлімшесі – жікіл, үшеуі – бескіл, бір-бірден – бұлақ, көкеркін, тухси, оның ішінде екі ру: лазана мен фарахия). Қарлұқтардың алғашқы үш рулы ұйытқысына Жетісу мен Оңтүстік Қазақстанның субстраты – Батыс түрік және Түргеш қағанаттарының саяси гегемониясында болған тайпалардың енуі. Соңынан Қарлұқ конфедерациясына түрік тілдес көшпелі және жартылай көшпелі әр түрлі тайпалар, тухсилер, шігілдер, азкишилер, халаждар, шарұқтар, аргулар, барсхандардың қосылуы. Бұлардан басқа оның құрамына оғыздардың негізгі көпшілігі Сырдарияның орта шені мен төменгі бойына көшкенен кейін Жетісу аумағында қалған кейбір топтары, сондай-ақ ұйғырлардың бір бөлегі және түрік болып кеткен Жетісу соғдыларының кіруі. Қарлұқтардың монголоидтік белгілердің болмашы қоспасы бар европеоидтік антропологиялық типке жататындығы. X ғасырда қарлұқтардың осы аймақта  саяси билігінен айырылып, Қарахан мемлекетінің құрамына кіруі.   

   Оғыздар мемлекеті. Қазақ және басқа түркі халықтары этногенезіндегі оғыздардың орны мен рөлі. IX-X ғасырларда Қазақстанның оғыздардың қоныстану мекеніне айналуы. Олардың Батыс Жетісу жерінен жылжып, Сырдарияның орталық бөлігін, Арал маңынан әрі қарай бүкіл  Солтүстік Каспий маңы, Орал, Ырғыз және  барлық Орталық және Батыс Қазақстанға дейінгі аймақты жаулап алуы. Оғыздардың қоныстануы, этникалық және тайпалық құрамы. Қалыптасқан оғыз этносының құрамына Жетісудан шыққан түрік тілдес қарлұқ топтары, сондай-ақ халаждар, басқа батыс түрік тайпалары (жағрлар, шарұқтар), имақ-қимақ тайпалары және Обь пен Ертістің арасын мекендеген баяндұрлар, имурлар мен қайлардың кіруі. XI ғасырда оғыздардың  құрамында 22 немесе 24 (қынық,баюндур, ива, салұр, афшар, бектілі, бұқдұз, баят, язғыр, имур, қарабұлақ, алқабұлақ, иғдыр, урегир, тутырқа, улаондулуг, түгер, жебни, бежене, жуылдар, жаруклуғ) тайпаның болғандығы. Олардың құрамындағы тайпалық және рулық бөлімдердің «бой», «оба», «көк» деп аталуы. Оғыздардың бұған қоса ұрұғтар мен аймақтарға бөлінгендігі. Олардың арасында, көбінесе далалық аймақты мекендегендердің ішінде, монғол тектес нәсілдік бетпішін басым болғандығы, сонымен қатар европалық-монғолдық тектер аралас типтер және басқа да типтердің болғандығы. Оғыздардың көршілес халықтармен байланысы және араласуы. Арабтардың Орталық Азияға жасаған шапқыншылығы. X-XI ғасырлардың арасында оғыз мемлекетінің құлдырай бастауы және қыпшақ тайпаларының соққыларынан құлауы.    

Қарахан мемлекеті. Қарахандардың шығуы, мемлекеттің және оны басқарған әулеттің аты жөнінде ғылыми пікір-талас. Қарахан мемлекетінің құрылуында және әуелгі тарихында қарлұқ конфедерациясы және чигиль мен яғма тайпаларының зор роль атқарғандығы. Қарахандықтардың этникалық және тайпалық құрылымы. Осы мемлекеттің құрылуы батыста Жетісудан Испиджабқа дейінгі және шығыста Қашғарға дейінгі ұланғайыр территорияда болған оқиғалармен байланыстылығы.  Сатұқ Боғра-ханның 942 жылы Баласағұн билеушісін құлатып, өзін жоғары қаған деп жариялауы және Қарахан әулетінің негізін қалауы. 960 жылы қағанаттың ресми діні ислам деп жариялануы. Қарахан мемлекетінің соғыстары мен ыдырауы. XI ғасырдың басында мемлекеттің жеке Шығыс және Батыс қағанаттарына бөлінуі. Шығыс қағанатқа Жетісу, Шығыс Түркістан жерлері, Тараз, Испиджаб, Шаш қалаларының кіруі, ал орталығы Баласағұн, кейіннен Қашғар орналасуы. XII ғасырдың басында селжұқ сұлтандары мен қарақытайлардың Қарахан мемлекетінің іс жүзінде тарихи сахнадан кетуіне септігі.

Түркі кезеңінің деректері мен тарихнамасы. Түркі кезеңінің Қазақстан және оған көршілес Сібір, Алтай, Орталық Азия, Еділ бойы, Кавказ және Алдыңғы Азия территорияларынан табылған археологиялық ескерткіштері. Қытай, шығыс, европалық деректері. Европалық, орыстық, кеңестік және отандық тарихнама. 

Сұрақтар:  

1.Ежелгі түріктердің этникалық тарихы жөніндегі жалпы концепциялар. 

2.Түргеш қағанатының саяси-әлеуметтік жағдайы.

3.Қарлұқтардың түріктермен генетикалық байланысы және олардың этникалық, 

    тайпалық құрамы. 

4. XI ғасырда оғыздардың  құрамындағы 22 (24) тайпалар.

5. Қарахан әулетінің құрылуының ерекшеліктері.

6. Түркілердің діни наным сенімдері.

7. Түркілерден шыққан зиялы ғалымдар мен ойшылдар.

Дәріс № 9. Қазақ этногенезіндегі кимектер мен қыпшақтардың орны (2 сағ.)

Мақсаты:қазақ этногенезіндегі кимектер мен қыпшақ конфедерациясының этногенез үшін мәнін талдау.
Жоспар: 
1.Қимақтар мемлекеті.

2.Қыпшақтар мемлекеті.

   Араб, парсы, қытай деректемелеріндегі қимақтар тарихының ертедегі кезеңі. Деректемелерде қимақтардың этникалық және тілі жағынан толығымен түріктерге жататындығы. Қоныстануы және этникалық құрамы. Олардың VII ғасырда Ертіс алқабы мен Алтай тауының солтүстігінде мекендеуі. Қимақтардың (йемектердің) VII ғасырда теле тайпаларының бірі болған яньмо тайпасымен байланыстылығы. VIII-IX ғасырлардағы қимақ тайпалары конфедерациясының Ертістің орта ағысынан Жоңғар қақпасына дейін, батысқа қарай Оңтүстік Орал мен Сырдария аңғарына дейінгі аумақтарды мекендеуі. Мұсылман деректерінің 840 жылы қимақ тайпалық одағының билеушісі қаған атағын алып, жаңа мемлекет жасап қана қоймай, қарлұқтармен жене Енисей қырғыздарымен, кейіннен батыс пен оңтүстік-батыста Жетісу және Арал оғыздарымен тең дәрежеде далалық билікке ұмтылғаны туралы. 


Қимақ мемлекетінде қаған жоғары билеушісі, әрі әскери  қолбасшысы болып есептелуі және үкімет билігі мұрагерлікпен атадан балаға ауысып отыруы. Ертіс өзенінің бойында қимақтардың 16 қаласы орналасып, астанасы Имақия (Қимақия) болғандығы туралы деректер. X ғасырда қимақ тайпаларының өрісі одан әрі кеңейіп, Ертіс өзенінен Каспий теңізінің жағалауына дейін созылып; батыста қыпшақтармен және Сырдария бойын жайлаған оғыздармен, оңтүстікте Жетісу өңірін мекендеген қарлұқтармен және тоғыз-оғыздармен, шығыста қырғыздармен, солтүстікте угор тайпаларымен шектесуі.


Олардың құрамындағы жеті тайпа: эймур, йемек, татар, байандұр, қыпшақ, ланиказ, ажлар туралы мәліметтер. Қимақ қағанатына байланысты алғаш рет IX ғасырдың аяғы – X ғасырдың басындағы араб тілді тарихи-географиялық шығармаларында айтылуы. Саяси жағдайы, әлеуметтік және қоғамдық құрылымы. Материалдық және рухани мәдениеті. Ежелгі түркі жазуы мәдениетінің болғандығы.  XI ғасырда  қимақтардан шыққан Жанах Ибн Хақан әл-Қимақтың отандастары туралы жазған еңбегі. Діни наным-сенімдері. Олардың көк тәңірісіне, жер, су иелеріне, отқа, әруақтарға, тас мүсіндерге, Ертіс өзеніне сиынуы. Шаманизмнің, манихей және ислам дінінің таралуы.


 XI ғасырдың аяғында қимақ мемлекетінің ыдырауы, үкімет билігінің бұрын қимақтарға тәуелді болған қыпшақ тайпасының мұрагерлігіне көшуі. Зерттеушілердің қимақтар мен қыпшақтарды бір халыққа балап жүрген қателігі.

   Қыпшақтардың өздерінен бұрынғы мемлекеттер мен этносаяси бірлестіктердің дәстүрін жалғастырушы болғандығы. Этникалық шығуына байланысты тоғыз-оғыз арасынан шыққан сеяньто тайпасының  Орталық Азия аумағынан жылжып келген қыпшақ конфедерациясына тайпалық үстемдік көрсетуі. 


Қыпшақтардың қоныстануы мен орналасуы. XI ғасырда қыпшақтардың Ертіс жағалауынан   Қазақ  даласы мен шөліне  дейін тарауы және қыпшақ мемлекеттік бірлестігінің құрылуы. Қыпшақ хандығының әскери әкімшілігі жағынан екіге бөлінуі. Біріншісі – оң қанат, оның Жайық өзенінің бойындағы Сарайшық қаласының орнында; екіншісі – сол қанат, оның ордасы Сығанақ қаласында орналасуы. Олардың XI-XII ғасырларда үлкен деңгейдегі тайпалар сияқты барлық Евразияның аридтік  аймағын, Батыс Монғолияның ортатау даласынан, Дунай мен Қырымға дейінгі өңірлерде мекендеуі. Біріншіден, осы уақыттан бастап қыпшақтардың мекендейтін территориясын шығыс деректерінде Дешті-Қыпшақ, ал орыс жазбаларында Половецк алаңы деп аталуы. Екіншіден, қыпшақтардың батысындағы орыс даласын, Кавказ, Қырым өңірін және одан әрі батысқа созылған жерлерді мекендеген бөлігін батыс қыпшақ немесе половец, ал қыпшақтардың Еділ өзенінің шығысындағы бөлігін қазақстандық - ортаазиялық шығыс қыпшақтары деп ажыратуы. Орыстардың қыпшақтарды «половецтер», ал батыс европалықтардың «командар» деп атауы. 


Қыпшақтардың оңтүстік-сібірлік антропологиялық түрге  және монғолоидтық нәсілдік белгілерге ие болуы. Олардың басқа түркі тайпаларымен қарым-қатынасы. Батыс қыпшақ тайпаларының негізінен Оңтүстік орыс далаларының, Поволжье мен Жайық өңірінің түркі тілдес халықтарымен (печенегтердің, оғыздардың қалдықтары, ертедегі болғар және ертедегі башқұрт тайпаларының бір бөлігі), шығыс қыпшақ тайпаларының да Дешті Қыпшақтың түркі тілдес тайпаларымен (қарлұқтармен, қимақтармен), қарақытай және басқа да тайпаларымен өзара байланыста болуы.


Қыпшақтардың этникалық құрамы. Араб-парсы деректері бойынша қыпшақтардың құрамына енген қимақ (йемақ), байандур, баяут, қаңлы, ұран, югур этникалық компоненттері. Ибн Халдун мен Ан-Нувайридің жазғаны бойынша: токсоба, йета (сета), бұржоғлы, бөрілі (елбөрі), қанғоғлы (қаңғароғлы, қанаралы), анджоғлы, дурут, қарабароғлы (қарабаалы), жузан (жерсан), қарабөріклі, котян (кунун). Қыпшақ тайпаларының біршама басқа тізімін, оның ішінде ірі және ұсақ тарамдарын ад-Димашкидің келтіруі. Ірі тайпаларға – баргуды, тоқсобаны, итобаны, баратты, еларысты, бұржоғлыны, манқұроғлыны, йемақты; ұсақ тайпаларға – тағты, башқұртты, құманқуды, бұзанқуды, баджаны, қарабөріктіні, үзді, шортанды жатқызуы. Басқа деректерде қыпшақтардың этникалық номенклатурасында сандық сипаттамаларымен қоса жинақтама мәні бар бірнеше рулардың аттарын біріктіретін құрамды этнонимдердің де кездесуі. Мысалы, тоқсоба тайпасы (орыс шежірелерінде ол токсобичи деген атпен мәлім) бәрінен де гөрі, «тоқсан оба» - 90 ру дегеннен (қазақ фольклорындағы «92 баулы қыпшақ» деген осыдан шығуы ықтимал) шықса керек; өтебичи (йета – жеті оба, жеті ру); тортобичи (төрт оба – төрт ру) және басқалары. Аталмыш атаулардың бәрінде «оба» негізінен рулық бөлімшелердің атауларының қосылуы.


Қыпшақ конфедерациясы қандас туыс одақтардың әшейін жиынтығы емес, көптеген рулар мен тайпалардан құралғандығының басым болуы. Қыпшақ бірлестігінің негізінде қандас туыстық байланыстар емес, қайта территориялық-шаруашылық байланыстардың болғандығы.


Қыпшақ мемлекеті бірлестігінің саяси деңгейінде қыпшақ халқының қалыптасуының басталуы, бірақ оның аяқталуына монғол шапқыншылығының бөгет жасауы. Қазақ этногенезіндегі қыпшақтардың  орны. Олардың тілі, шаруашылығы, мәдениеті. Қазақтар мен қыпшақтардың ұқсастығы.  

Қыпшақтардың этникалық тарихының деректері мен тарихнамасы. Қыпшақтардың Қазақстан және оған көршілес Сібір, Алтай, Орталық Азия, Еділ бойы, Кавказ және Алдыңғы Азия  территорияларынан табылған археологиялық ескерткіштері. Олар туралы қытай, шығыс, европалық деректері; европалық, орыстық, кеңестік және отандық тарихнама.  
Сұрақтар:  

1. Қимақ мемлекеті және оның қоныстану аймағы. 

2. Қимақтардың тайпалық және этникалық құрамы.
3. Қыпшақ мемлекеттік бірлестігінің құрылуы.

4. Қыпшақтардың орналасуы және этникалық құрамы.

5. «92 баулы қыпшақ» тізіміне кіретін қазақ рулары.

6. Қыпшақтардың тарихи деректер мен тарихи әдебиеттерде бейнеленуі.
Негізгі әдебиет:

1. Аманжолов К.Р. Түркі халықтарының тарихы. 1-кітап (Көне дәуірден біздің 

    заманымыздың  XIV ғасырына дейінгі кезең). – Алматы, 2002.

2. Ахинжанов С.М. Кыпчаки в истории средневекового Казахстана. – Алма-Ата, 

    1989.

3. Бартольд В.В. Очерк истории Семиречья. Соч. Т.2 . Ч.I. – М., 1963.

4. Бартольд В.В. Двенадцать лекции по истории турецких народов Средней   

   Азии. Соч. Т. 5. – М., 1968.

5. Кумеков Б.Е. Арабские источники по истории кыпчаков, куманов и кимеков VIII-XIII вв. – СПб., 1994.

6. Кумеков Б.Е. Государство кимаков IX-XI веков по арабским источникам. – 

    Алма-Ата, 1984.

Қосымша әдебиет:

1. Артықбаев Ж., Күзембаев Н. Археологические исследование кимаков на территроии Павлодарский област и: историография проблемы // Краеведение. – 2008. – №4 – С. 27-35.

2. Ахинжанов С.М.Из истории взаимоотношений кипчаков и Хорезма в XII-начале XIII в. // Археоологические исследования в Казахстане. – Алма-Ата, 1973. – С. 64-70.

3. Ахинжанов С.М. О внешнем облике кипчаков-половцев // Письменные памятники и проблемы истории культуры народов Востока. – Л., 1969.
4. Гаркавец А.Н. Великая степь в античных и византийских источниках. Половецкие молитвы, гимны и загадки ХІІІ–ХІV вв. Сборник материалов. – Алматы, 2006.
5. Гаркавец А. Кыпчакское письменное наследие. Т. 1. Каталог и тексты памятников армянским письмом. - Алматы, 2002; Т. 2. Памятники духовной культуры караимов, куманов, половцев и армяно-кыпчаков. – Алматы, 2007.

6. Көмеков Б.Е. Қыпшақ қағандығы // Қазақ тарихы. – 1993. - № 1.

7. Кумеков Б.Е. Страна кимаков по ал-Идриси IX-XI веков // Письменные памятники и проблемы истории культуры народов Востока. – Л., 1969.

8. Кумеков Б.Е. Расселение кимакских племен в IX-XI вв.

9. Кумеков Б.Е. Хозяйство кимаков// Письменные памятники и проблемы истории культуры народов Востока. – Л., 1969.

10. Материалы по истории туркмен и Туркмении. Т.1. VII-XV вв. Арабские и персидские источники. – М.-Л., 1939.

11. Полное собрание русских летописей. Т. 1. – М.-Л., 1962.

12. Плетнева С.А. Кочевники средневековья. – М., 1982.

Дәріс № 10. Қазақ этникалық тарихындағы кидан, найман, керейіт 
және жалайырлардың  орны ( 2 сағ.)

Мақсаты: қазақ этникалық тарихындағы қидан, найман, керейіт және жалайыр тайпаларының этникалық үрдістерінің дамуын көрсету.
Жоспар: 
1. Кидандар, 

2. Найман, керейіт және жалайырлар.

3. Найман, керейіт және жалайырлардың    этникалық     сипаттамасы туралы    ғылыми пікір-талас.
X ғасырда Орталық Азияның көптеген аймақтарында саяси гегемонияны қытай феолдарының күш-қуатын талқандаған монғол тілдес қидандардың бірлестігінің көсемдеріне көшуі. Сол ғасырда олардың бір бөлігінің Алтай мен Тарбағатайға қарай жылжуы. 1010 жылы кидандардың Жетісу және Орта Азия жеріне басып кіруі. XI ғасырдың 30-шы жылдарының бас кезінде кидандардың тегеурінімен көшпелі түркі тілдес тайпалардың үлкен тобының батысқа қарай миграциясының басталуы. Бұл миграцияның бертін келе Алтайдан Шығыс Европаға дейінгі далалық кеңістіктегі, соның ішінде Қазақстан территориясындағы тайпалар мен халықтардың қоныстарын өзгертіп, этникалық процестерге ықпалын тигізуі. Түптеп келгенде, билік басына көшпелі ақсүйектердің жаңа тобының келуі. XII ғасырдың 30-40-шы жылдарында  кидандар империясын билеген рудан шыққан Елюй Даши гурханның Жетісуда, Оңтүстік Қазақстанда, Мауараннахрда  өз өктемдігін орнықтыруы. Осы уақыттан бастап кидандардың батыс тармағы өздеріне түркі тілдес жергілікті халықтың ықпалымен қарақытай атануы. Қидандардың этникалық құрамы және олардың басқа тайпалармен бірігуі. 

Қарақытай бірлестігін басқару органдарының қалыптасуы жергілікті дәстүрлердің күшті ықпалымен жүргізілуі. Жергілікті  этникалық ортада келімсек этникалық топтардың шаруашылық және этникалық «сіңісуінің» басталуы. Қарақытай мемлекетіндегі талас-тартыстар және оның әлсіреуі.

Наймандар мен керейіттердің этногенезі мен этникалық тарихы. Наймандар мен керейіттердің шығу тегінің күрделілігі. Найман тайпалар одағының VIII ғасырдың орта шенінде Жоғарғы Ертіс пен Орхон аралығында «сегіз-оғыз» деген атаумен пайда болғандығы. «Найман» этнонимінің алғаш рет аталуы. X-XI ғасырдың басында наймандардың Ляо империясына вассалдық тәуелділікте болып, оның батыс шетінде - Шығыс Қазақстан мен Батыс Монғолия жерінде тұрғандығы. Наймандардың батыстағы көршісі Ертіс өзені бойында тұрған қаңлылар, ал солтүстігінде – қырғыздар, шығысында – Тола алқабын, Орхонның орта ағысы ауданын және Оңғын бассейнін алып жатқан меркіттер мен керейіттер болғандығы. Наймандар мен керейіттердің оңтүстігіндегі көршілері кидандарға вассалдық тәуелділікте болған уйғырлар мен таңғұттар. Алайда, аталмыш қоныстанудың тұрақты болмауы, өзара талас-тартыс соғыстар мен шапқыншылықтар барысында көрсетілген тайпалардың жаңа территорияларға жылжып қоныстануы. Наймандардың Шығыс Қазақстанға қоныстануы XII ғасырдың аяғында басталуы. 1206 жылғы Шыңғыс ханның шабуылы және 1218 жылы наймандардың талқандауы олардың Жетісу жеріне қоныстануына себеп болуы.

«Монғолдың құпия шежіресі». Қытай дерегі – «Юань-ши». Рашид ад-Диннің «Жылнамалар жинағы» - XIV ғасырға дейінгі түркі-монғол халықтарының жазба түрінде және жадта сақталған тарих айту дәстүрлерінің көрінісі. Бұл еңбектің монғол және аталмыш түркі тайпаларының сол кезеңдегі ара-қатынас ерекшеліктерін зерттеп танудағы маңызы.

Керейіттер туралы XI ғасырдың соңғы ширегіне жататын алғашқы деректер. Олардың Тола өзенінің аңғарында, Орхон өзенінің орта ағысы ауданын және Онгын өзенінің аңғарында орналасуы. Шыңғыс хан шапқыншылығы қарсаңында керейіттер бүкіл қазіргі Монғолия мен Алтай аумағында үстемдік еткендігі, монғолдар да солардың қоластында болғандығы туралы мәліметтер. Астанасы Орхон өзені жағасындағы Қатынбалық қаласында орналасуы. Шыңғыс ханның әскерлерінен жеңілген керейіттердің Шығыс Қазақстан, Алтай өңірін мекендеуі. Олардың кейіннен Алтын Орда мен Ақ Орда құрамындағы тайпалардың бірі болуы.

Наймандардың және тегінде, керейіттердің де бір бөлігінің қарахан мемлекетін құруға қатысып, оның құрамына енгендігі туралы мәліметтер.

Жалайырлардың Шыңғыс хан империясының өрлеу кезіне қарай Хилок және Селенга өзендерінің бойын мекендегендігі.

Наймандарда, керейіттерде, жалайырларда – алдыңғы феодалдық мемлекеттік құрылымдар – ұлыстардың пайда болуы. «Ұлыс» ұғымы. Ұлыстарды, «Монғолдың құпия шежіресінің» терминдері бойынша, «жаратылысынан хандар» басқарғандығы. Керейіттер мен наймандардың, ең алдымен олардың билеуші топтарының несториандық бағыттағы христиандар болғандығы. Көрші халықтармен өзара саяси және аумақтық байланыстары.

Наймандар, керейіттер, жалайырлардың негізінен мал шаруашылығымен айналысқандығы.

Наймандар мен керейіттердің бастапқы орналасқан жері, олардың  тегі мен ана тілі жөніндегі тарихнамалық мәселе. Олардың этногенезіне байланысты монғолдық теориясы (Г.Н. Потанин, Палладий (Кафаров), В.В. Бартольд, Б.Я. Владимирцев, И.П. Петрушевский, П. Пельо және т.б.). Наймандар мен керейіттердің шығу тегінің түркілік теориясы ( Н.А. Аристов, С.А. Аманжолов, А. Инан, К.Еноки, С. Мураяма, Л.Л. Викторова, М.С. Мұқанов, В.В. Востров, Х.А. Арғынбаев және т.б.). Рашид ад-Диннің наймандар Шыңғыс хан империясында болуы нәтижесінде   ғана өздерін монғолдарға «қоса» бастаған, ал «ерте заманда олар бұл атауды мойындамаған» деген ескертпесі.  Жалайырлардың да этникалық сыр-сипатының - олар монғолдар ма, әлде түріктер ме - осы кезге дейін шешілмегендігі. Рашид ад-Диннің жалайырлардың шыққан тегін орта ғасырлардағы түркі тілдес ұйғырлардың тарихымен байланыстыруы. 

 Наймандар, керейіттер және жалайырлардың II жылдықтың басында Қазақстан территориясында жүрген этникалық-генетикалық процестерде айтарлықтай роль атқаруы және қазақтың генеалогиялық аңыздарын талдаудың көрсететініндей, қазақ халқының құрылымына енген этникалық компоненттердің бірі болуы.

Сұрақтар:  
1. Монғол тілдес қидандар бірлестігінің ерекшелігі.
2. Наймандардың тайпалық және этникалық құрамы.
3. Керейіттердің орналасуы және этникалық құрамы.

5. Жалайырлардың қоныстанған өңірі.

6. Аталмыш тайпалардың этногенезіне байланысты теориялар.

     Негізгі әдебиет:

1. Ахинжанов С.М. Кыпчаки в истории средневекового казахстана. – Алма-ата, 1989.

2. Бартольд В.В. Туркестан в эпоху монгольского нашествия. Соч. Т.1. - М., 1963.

3. Бартольд В.В. Двенадцать лекции по истории турецких народов Средней     Азии. Соч. Т. 5. – М., 1968. 

4. Монғолдың құпия шежіресі. - Өлгий, 1979.

5. Рашид-ад Дин. Сборник летописей. Т.1. Кн. 1-2. – М.-Л., 1952.

Қосымша әдебиет:

1. Аманжолов С.А. Вопросы диалектологии и истории казахского языка. – Алма-ата, 1959.

2. Аристов Н.А. Заметки об этническом составе тюркских племен и народностей и сведения об их численности // живая старина. – СПб., 1896.- Вып. 3-4.

3. Бартольд В.В. Киргизы. Исторический очерк. Соч. Т.2. Ч. 1. - М., 1963.

4. Викторова Л.Л. К вопросу о найманской теории происхождения монгольского литературного языка и письменности (XII-XIII вв.) // Ученые записки ЛГУ. – 1961. - № 305. Серия востоковедческих наук. – Вып 12. – С. 137-155.

5. Владимирцев Б.Я. Общественный строй монголов. Монгольский кочевой феодализм. – М., 1934.

6. Востров В.В., Муканов М.С. родоплеменной состав и раселение казахов. – Алма-Ата, 1968.

7. Көмеков Б.Е. Қыпшақ қағандығы // Қазақ тарихы. – 1993. - № 1.

8. Материалы по истории туркмен и Туркмении. Т.1. VII-XV вв. Арабские и персидские источники. – М.-Л., 1939.

9. Петрушевский И.П. Рашид ад-дин и его исторический труд // Рашид ад-Дин. Сборник летописей. Т.1. Кн. 1-2. – М.-Л., 1952.

10. Потанин Г.Н. Очерки Северо-Западной Монголии. – СПб., 1883.

11. Томпиев К.К. О тюркских племенах и народах Азии и Европы. – Алматы, 2010.

Дәріс № 11. Антропологиялық деректері бойынша қазақ халқының этногенезі (2 сағ.).

Мақсаты: Қазақстанның ертедегі және казіргі тұрғындар жиынтығының негізгі қырларын физикалық антропологияның жекелеген бөлімдері бойынша қарастыру.
Жоспар: 
1.Қазақтардың антропологиялық сипаттамасы.

2.Қазақтардың арғы ата-бабаларының түр-тұрпаты.

3. Қазақтардың бергі ата-бабаларының түр-тұрпаты.

  Жалпы алғанда Қазақстанда антропологиялық зерттеу кеңестік дәуірде қалыптасты. Қазақ халқының антропологиялық тұрғыдан жүйелі түрде зерттелуі ҰОС жылдарынан кейін жолға қойылды. Аталған кезеңде Г.Ф Дебец және В.В. Гинзбург  еңбектерінде кеңінен қолға алынды. Қазіргі таңда қомақты антрополгиялық зерттеулер қоры бар. 

Қазақстан антропологиясы ғылымының көшбасында О.Ысмағұловтың есімін ерекше айтқымыз келеді. 

Қазақстанның ертедегі және казіргі тұрғындар жиынтығының негізгі қырларын әдетте физикалық антропологияның жекелеген бөлімдері бойынша қарастырылуы. Оларға мыналардың жатқызылуы: тірі индивдумдардың антропометриясы (басы мен денесін өлшеу); серологиясы (қан топтары); одонтологиясы (тіс морфологиясы); дерматоглификасы (қолдың алақандары мен саусақтарындағы тері бедері); краниологиясы (бас сүйек морфологиясы); ертедегі халықтың палеоантропологиясы (қазып алынған сүйек қалдықтары) және басқалар.
Жалпы алғанда, олардың көрсеткіштерінің қазақ халқының этникалық тарихындағы нәсілдік-генетикалық процестерді анықтайтын биологиялық алғышарттарды тануға жеткілікті дәрежеде ақпарат беруі.

Қазақстан аумағында европеоидтық және монғолоидтық компо-ненттердің отыз бес ғасырдан астам уақыт бойы біртіндеп ықпал еткендігі.
Стратиграфиялық схема-шкала негізінде қазақ халқының генетикалық байланыстарының, қауымдастықтарының дамуының келесі жүйелі тізбегін анықтауға болатындығы: а) жалпы  тарихи тұрғыда: ежелгі, ертедегі, орта ғасырлық, жаңа, қазіргі; ә) лингвистикалық тұрғыда: ертедегі европа, үнді-иран,  алдыңғы түрік, түрік, қазақ; б) этникалық тұрғыда: үнді, иран, түрік, қазақ; в) антропологиялық тұрғыда: европеоидтық-монғолоидтық, монғолоидтық-европеоидтық. Осы қауымдастықтардың біртұтас аумақта ұзаққа созылып бағытталған өзара әсерлерінің қазіргі қазақтардың антропологиялық гемогенділігін белгілеп беруі. 
   Ғылымда Қазақстанның ежелгі үнді-европалық тайпалары мен олардың шаруашылық мәдени дәстүрлерінің бүкіл жиынтығы, этнолингвистикалық ортақтығы мен генетикалық бірлігі сайып келгенде біртұтас ата-бабалар негізін құрғаны және қорытындысында, жалпы қазақ халқын қоса, жергілікті тайпалар одақтарының кейінгі этникалық және нәсілдік  генетикалық даму бағытын анықтап бергенінің мойындалғандығы.

Қазақстан ауқымында бұл тайпалардың мәдени генезисі мен нәсілдік генезисі өз кезегінде Қазақстанның қола дәуірдегі мекендеушілеріне барып тірелетіндігі, онда жергілікті мекендеушілердің бүкіл шаруашылық-мәдени, этногенетикалық және нәсілдік-генетикалық даму кешенін бастап берген андронов этномәдени қауымдастық дейтіннің негізінен кең таралғандығы. Хронологиялық шеңберден сәл ауытқи отырып, қазақтарға тән европеоидтық ерекшеліктер қола дәуіріндегі Қазақстанды мекендеушілердің европеоидтық белгілерімен ғана байланысты деуге болатындығы. Жалпы алғанда, палеоантропологиялық зерттеудің нәтижелері қола дәуіріндегі Қазақстан халқын шығыс нәсілі тармағының ешқандай қоспасы жоқ таза европеоидтық деп сипаттауға мүмкіндік беретіндігі. Қола дәуірінде Қазақстанның ежелгі европеоидтық субстраты өлкенің ежелгі халқының гендік қорына одан кейінгі көшуге негіз болған куатты антропологиялық қабат көрсететіндігі.  

Сонымен, қола ғасырының андроновтық этномәдени келбетті, үнді-европалық тілді, европеоидтық кейіпті ежелгі тайпалары физикалық жағынан қазақ халқының алыстағы физикалық ата-бабалары нысандарының бірі болған деп қорытынды жасауға болатындығы.

Сақ-усундердің түр-тұрпатының этникалық және антропологиялық негізі. Жалпы алғанда сақтар кезіндегі жергілікті тайпалардың дене пішінінің 1/5 бөлігінің сол кезде-ақ «шығыс» құрамына жатқандығы. Соның негізінде б. з. б. I мың жылдықтың орта шенінде шығыс популяцияларының ерекшелене басталуы. Нақ сол кезден бастап, қарастырылып отырған аумақта «шығыс» нәсілдік тармақтарының элементтерінің орта ғасырлардың соңғы кезеңіне жақындауына қарай бірте-бірте еселене түсуі. Сақтардың замандастары савроматтардың антропологиялық жағынан европеоидтық нәсілге тән белгілерінің болуы. 
Деректер бойынша, ғұндар басып кіргеннен кейін жергілікті популяциялар арасындағы азиялық антропологиялық компоненттің жалпы үлесі енді морфологиялық ерекшеліктердің жалпы ауқымының 1/4 бөлігін құрғандығы. Лингвистикалық жағынан алғанда, мамандардың пікірінше, ғұндар түріктерден бұрынғы сөйлеу тілінің негізін салып қана қоймай, сонымен қатар оны өлкенің жергілікті халқының арасына белгілі дәрежеде енгізіп те үлгіргендігі.
Сонымен бірге, ертедегі темір ғасырының бас сүйек серияларына егжей-тегжейлі антропологиялық талдау жасаған кезде, Шығыстан шыққан (Орталық Азия) популяциялар әкелген фен-белгілердің әсерімен дамығаны күмәнсіз, дегенмен де оны көрмеуге болмайтындығы. элементтердің үлес салмағы, арнаулы зерттеулердің көрсеткеніндей, әлі де толық еместігі. 

VIII-XII ғасырларда Қазақстан территориясында бас сүйектердің жргілікті сериялары арасында европоидтық және монголоидтық элементтің арақатынасында бірсыпыра әр түрліліктің байқалатындығы. Мәселен, Тобыл бойынан (Солтүстік Қазақстан) табылған VIII-X ғасырлардағы бас сүйектерді салыстыру негізінде бұл аймақта сыртқы пішініне қарағанда тураноидтық нәсілдің  қазақстандық нұсқасына жататындығы әбден айқын адамдар тұрғанын аңғартатындығы. Шығыс Қазақстанның IX-X ғасырлардағы кейбір қорымдарынан алынған бас сүйектер арасынан да аталмыш жергілікті нұсқаға едәуір жақын антропологиялық үлгінің табылғандығы. Мамандардың анықтаулары бойынша, олардың монғолоидтықтың шартты үлесі, қазіргі қазақтардағы сияқты, жалпы антропологиялық белгілер жиынтығының 2/3 бөлігіне жеткендігін көрсететіндігі. Мәселен, Қазақстанның солтүстік-шығыс бөлігінен біздің заманымыздағы I мыңжылдықтың аяғында аралас монғолоидтық-европеоидтық тұрпаттағы, физиономиялық жағынан қазіргі қазақтарға ұқсас адамдардың бірінші рет кездесуі.

Солай бола тұрса да, түріктер кезіндегі этникалық құрылымдардың негізгі көпшілігі дене пішіні жөнінен европеоидтық болып қала берген, яғни бұл ретте Қазақстанның өздерінен бұрынғы ежелгі тайпаларының антропологиялық ерекшеліктерін сақтап қалғандығын анық көрсететіндігі. Сол кездегі жергілікті популяциялардың дене пішініндегі жетекші екі нәсіл компоненттерінің жалпы арақатынасы монғолоидтық элементтердің шартты үлесі жергілікті этникалық құрылымның жалпы гендік қорының шамамен жартысына дейін, ал бірқатар жағдайларда 1/3 бөлігіне дейін құраған деңгейде болғандығы.

Ертедегі және орта ғасырлардағы Қазақстанның краниологиялық серияларын зерттеудің негізгі қорытындыларын мұқият қарап шығу қазіргі қазақтарға тән фендік келбет кеш дегенде XII-XIV ғасырларда екі үлкен нәсілдің автохтондық европеоидтық және сырттан келген монғолоидтық нәсілдердің  жергілікті жерде және ұзақ уақыт бойы өзара әсері негізінде біржола қалыптасқан деген қорытынды жасауға мүмкіндік беретіндігі. Хронологиялық тұрғыдан  қазіргі заманға орта ғасырлардың ең соңғы кезеңдері (XV-XVI ғғ.) мейлінше жақын ұштасатындығы. Қазіргі кезде осының бәрі қазақ халқының антропологиялық кұрамының біртұтас мызғымас морфофизиологиялық қоспасын құрап отырғандығы.
Осының бәрі Қазақстанның орта ғасырлардағы этномәдени пішіні түрік, дүниетаными түрік, европеоидтық-монголоидтық белгілері бар халқын қазақ халқының физикалық жағынан бірден-бір жақын тікелей алдыңғы ата-бабасының түріне жатқызуға мүмкіндік беретіндігі. Қазақ халқының жалпы этникалық негізі, мәдени танымдық ерекшелігі және антропологиялық сипаттары нақ осы дүниенің қойнауында пісіп-жетілген деп санауға жеткілікті негіздің болатындығы. Сонымен, орта ғасырлардағы Қазақстанға жасалған антропологиялық талдау қазақтардың фендік пішінінің ең жақын генетикалық түп-тамырларының тек жергілікті мекендеушілермен ғана аса тығыз байланысты екеніні, олардың ертедегі түрік дүниесінің тайпалары жасаған аса маңызды этномәдени және лингвистикалық жаңалықтарды солардан алғанына күмән келтірмейтіндігі.

№12. Монғол басқыншылығынан кейінгі уақыттағы Қазақстанның этникалық тарихы 
Мақсаты:моңғол шапқыншылығынан кейінгі этникалық жағдайдың қазақ мемлектінің дамуы үшін маңыздылығын ғылыми тұрғыдан талдау және түсіндіру.
Жоспар: 
1. Монғолдар жаулап алған кездегі Қазақстандағы этникалық жағдай.

2. Қазақстан аумағында этносаяси қауымдастықтың қалыптасуы.

Монғолдарға дейіңгі кезеңде көшпелі және жартылай көшпелі тайпалар далалық Қазақстанның көп бөлігінде қыпшақтар негізінде, Жетісуда усун-қарлұқ негізінде, яғни жалпы аймақта жеткілікті дәрежеде біртекті этникалық негізде қалыптасқандығы. Оңтүстік және Оңтүстік-Шығыстағы түрік ру-тайпаларының саяси одағына кірген қыпшақтардың өзара этномәдени, әлеуметтік, шаруашылық қарым-қатынастары, ал батыста Жетісу, Шығыс Қазақстан мен Алтай тайпаларының одағы біртұтас түрік қауымдастығын қалыптастыруға тарихи алғышарт әкелгендігі.

XIII ғасырда Шыңғыс хан империясының құрылуына байланысты этносаяси оқиғалардың  ықпалымен Қазақстандағы этникалық жағдайдың өзгерістерге ұшырауы. Монғолдардың басып кіру тасқыны түріктердің көптеген этникалық топтарын өздерінің байырғы орындарынан жылжытып, басқа аудандарға ығыстырғандығы және бірқатарын бөлшектеп жібергендігі. Қазақстан аумағына монғолдардың да, түріктердің де жаңа этникалық топтарының келіп қоныстануы. Жаңа этникалық компонент – Қазақстан аумағына ауысқан монғол рулары мен тайпалары: жалайырлар, қоңыраттар, маңғыттар, барластар, байриндер және басқаларының қосылуы.

Осының барлығының Қазақстан халқының этникалық құрылымының одан әрі күрделілене түсуіне, оның антропологиялық кескін-кейпінің монғолдануын күшейтуге себепші болғандығы. Монғол шапқыншылығының өзі, ал одан соң монғол хандары орнықтырған басқару ісі әсіресе алғашқы онжылдықтарда жерді ойрандаумен, халықты жаппай қырып-жойып, айдап әкетумен, қалалар мен отырықшылық қоныстардың, егіншілік пен қолөнер кәсіпшілігі ошақтарының құрылуымен, материалдық және мәдени қазыналарды талап-тонаумен және жойып жіберумен ұштастырылып отырғандығы. Осының бәрі монғолдар бағындырған халықтардың бұрынғы үдемелі дамуындағы біріктіруші этникалық және саяси бағыттарды бір аудандарда баяулатып жібергендігі немесе басқа бір аудандарда мүлдем тоқтатып тастағандығы.

Жергілікті халықты «мыңдықтар» мен «түмендерге», көшпелі тайпаларды ұлыстар мен үлестерге бөліп, монғолдар халықты араластырып жібергендігі, оны көп мөлшерде жаңадан мекендейтін жерлерге ауыстырғандығы.

Қазақстандағы    Шыңғыс хан ұлдарының үстемдігі. Жетісу мен Оңтүстік  Қазақстанның Шағатай ұлысының, қалған аймақтардың Жошы ұлысының құрамына енуі. Осы кезеңдегі Қазақстан жеріндегі тайпалардың және тайпалық бірлестіктердің этникалық теңесуінің бәсеңдеуі. 

Монғолдар жаулап алған кезеңнен кейінгі көшпенді, жартылай көшпенді және отырықшы халықтардың этникалық консолидациясы. Монғолдардың саны көп түрік халқының арасына бірте-бірте сіңісіп, олардың тілі мен әдет-ғұрпын қабылдауы.

Халықтың аумақтық орналасуындағы, рулық-тайпалық құрамындағы өзгерістер. Қазақстан аумағында кейіннен Жошы ұлысының негізінде пайда болған этносаяси   бірлестіктер: Көк Орда (Орда Ежен ұлысы), Ақ Орда немесе Алтын Орда  (Бату хан ұлысы) және Шайбани ұлысы   (шайбанидтер). Шағатай ұлысының өз кезегінде екіге бөлінуі: Орта Азияның батыс бөлігі мен Жетісудің шығыс аймағы  (Моғолстан). Алтын Орданың ұлан-байтақ аумағында халықтың басым көпшілігі болған қыпшақтардан басқа қаңлылар, наймандар, керейіттер, үйсіндер, кенегестер, арғындар және басқа да көптеген тайпалардың қоныстануы. Жергілікті тұрғындардың этноәлеуметтік құрылымы өзгеріп, этникалық процестерге жаңа түр беруі. Жаңа ұлыстардың қалыптасуына байланысты тайпалар мен халықтардың осы аумақта бұрын мекендегендерінің де, шығыстан көшіп келгендерінің де біте қайнасып өзара этникалық араласуының жылдамдатыла түсуі. Жақын туыстық байланыстардың аумақтық байланыстармен ауыстырылуы көшпелі халықтың халық болып топтасу барысын жеделдетуге себепші болғандығы.

XIV-XV ғасырларда Қазақстан аумағының тұрғындарына байланысты «қазақ» атауымен қатар деректемелерде басқа да: «өзбек», «өзбек-қазақ», «моғолдар», «ноғайлар» ұғымдарының да аталуы. Бұл атаулардың осы кезеңде Қазақстан аумағында өмір сүрген Ақ Орда, Моғолстан, Әбілқайыр хандығы, Ноғай Ордасы мемлекеттерінің тұрғындарына қатысты айтылуы. Қазақ халқын құрған тайпалардың бәрі Ақ Ордаға ғана кірген жоқ. Қазақтардың этникалық тарихы Әбілқайыр хандығы мен оның көшпелі өзбектерінің этносаяси қауымдастығымен де, Ноғай Ордасы мен оның этносаяси қауымдастығымен (қазақ, ноғай) де, ақырында Моғолстан мен оның этносаяси қауымдастығымен (моғолдар) де байланыстылығы. Олардың халықты емес, этносаяси қауымдастықты құрауы.

Этникалық бірлесу Моғолстанға қарағанда Ақ Ордада (және Әбілқайыр хандығында) жылдам жүргендігі. Өйткені Ақ Ордаға негізінен алғанда қыпшақ одағының этникалық жағынан жақын рулары мен тайпалары негіз болса, екіншісі екі қауымдастық – қазақ (үйсін) және қырғыз қауымдастықтарының, ал кейде Шығыс Түркістанның ұйғыр халқын қоса, үш қауымдастықтың да саяси бірлестігіне негізделгендігі.


Қалыптасып жатқан қазақ халқының жекелеген бөліктерінің саяси жағынан Моғолстан, Ақ Орда, Ноғай Ордасы мемлекеттеріне бөлшектеліп кетуі – қазақтардың этникалық тарихының барысына  ықпал етіп, табиғи жағрафиялық жағынан ежелден айқындалған жүздерге бөлінуіне орнықтырғандығы. Аталмыш этносаяси қауымдастықтардың XIV-XV ғасырларда  Қазақстанның автохтондық тайпаларының негізгі этникалық құрамын сақтап қалуы.

Сұрақтар:

1. Қазақстандағы Шыңғыс хан ұлдарының ұлыстары.

2. 92 көшпелі «өзбек» тайпалары мен рулары.

3. Шығыс Дешті Қыпшақтың этносаяси қауымдастығы.

4. Моғолстандағы этникалық бірлесу.

5. Ноғай Ордасындағы этникалық бірлесу.

6. Шығыс Дешті Қыпшақ, Жетісу мен Оңтүстік Қазақстан жерлеріндегі біртұтас қазақ халқының қалыптасуы.

Дәріс № 13. Қазақ халқының қалыптасу үрдісінің аяқталуы 

Мақсаты: Қазақ хандығының қалыптасу үрдісінің аяқталу кезеңіне байланысты пікірлерді талдау және жаңаша көзқарас тұрғысынан қарастыру.

Жоспар:
1. Қазақ халқының негізгі этникалық топтары мен оның этникалық аймағы.

2. Қазақ хандығының нығаюы мен қазақ халқының қалыптасуының аяқталуы.

   Қазақ халқының құрылуы этникалық-әлеуметтік организмдер ретінде халықтар қалыптасуының жалпы зандылықтары негізінде, таптық, феодалды қатынастардың қалыптасуымен және нығаюымен, жер аумағының, тілінің, материалдық және рухани мәдениеті ортақтығының қалыптасуымен байланысты жүзеге асуы. Халықтың құрылуына ХІV-ХV ғасырларда Қазақстан аумағында қайта өрлей бастаған дәстүрлі шаруашылық, көшпелі және жартылай көшпелі мал шаруашылығының отырықшы егіншілікпен өзара әсерінің де ықпал етуі. Бұл орайда, ілгеріде атап өтілгендей, мұнда феодалдық қатынастар патриархаттық шаруашылық қатынастармен астасып жатуы, қалыптасқан халықта әлі ру-тайпалық құрылымының көптеген элементтерінің сақталып қалуы және деректемелерде «қазақ» этнонимімен қатар көптеген тайпалардың, тайпалар бірлестіктерінің, ру топтарының, аттарының аталуы.
Белгілі бір тайпалар топтарының өзі бір уақыттарда түрлі мемлекеттік құрылымдарда болатындай этникалық-саяси жағдай қалыптасып отыруы, олар мекендейтін аумақ сырттан қысым көрудің немесе феодалдық соғыстардың, тартыстардың, ауа көшіп кетудің әсерімен өзгеріп отыруы, бірақ қалай болғанда да бірігу жөніндегі басты бағыт өзіне жол ашып, түптеп келгенде өз халқының бір бөлігі екенін ұғыну тайпалық сана-сезімнен басым түсуі. Тілдің сипатын танытатын ерекшеліктердің осы уақыт бойы нығаюы және оларды зерттеушілер XIV-XV ғасырлардағы қыпшақ әдебиеті ескерткіштерінің тіліне жатқызуы. Қалыптаса бастаған халықтың шаруашылық және қоғамдық тұрмысының, материалдық және рухани мәдениетінің ерекшеліктерінің одан әрі дамуы. Осы уақытқа қатысты антропологиялық материал тұрғындардың негізінен антропологиялық типінің тұтастығын, бұдан кейінгі уақыттағы қазақтармен бірдей екенін көрсетуі.
XIV-XV ғасырларда тұрғындардың ұзақ уақыт бойы жекелеген мемлекеттер жүйесіне - бұрынғысынша монғол ұлыстарына енуі жоғарыда аталған факторлардың ықпалын күшейте түсуі, соның салдарынан Қазақстан аумағында этникалық шоғырланудың үш жүз түріндегі әр қилы тараптардың пайда болуы. Қазақ жүздеріне енетін тайпалар бір-бірімен ортақ көшу бағыттарымен байланысты болуы, жоғарыда аталған мемлекеттер аумағының негізгі бөлігіне сай келетін этникалық аумақта  орналасуы. Ұлы жүздің Жетісудан Сырдарияға дейінгі жерлерге орналасуы; оның құрамына үйсіндер, қаңлылар, дуғлаттар, албандар, суандар, сіргелілер, ыстылар, ошақтылар, шапыраштылар, жалайырлар және т. б. кіруі. Орта жүздің Орталық және Солтүстік-Шығыс Қазақстан аудандарында мекендеуі; оның құрамына -            қыпшақтар, арғындар, наймандар, қоңыраттар, керейлер, қарлұқ руларының және т. б. енуі. Кіші жүздің Батыс Қазақстанды, Сырдария сағаларынан Арал теңізі, Каспий жағалауларындағы ойпаттардың солтүстік бөлігіндегі жерлерде мекендеуі. Оның құрамына байұлы, жетіру және әлімұлы сияқты тайпалықтардың енуі. 
 
Жүздердің XV-XVI ғасырларға рулық-тайпалық құрамы жөнінен де, орналасқан аумағы жағынан да қалыптасқан түрде келуі, бірақ олардың қалыптасуы мен қайта бөлінуі, тайпалардың айқын ажырауы халықтардың ұзаққа созылған қалыптасу процесімен бірге қыпшақтардың, өзбектердің, ноғайлықтардың, моғолдардың этносаяси қауымдастықтары арқылы және жекелеген рулар мен тайпалардың қалыптаса бастаған басқа да түрік халықтарының құрамына енуі жағдайында іске асуы. 

   Қазақ халкының негізгі этникалық топтары мен оның этникалық аймағының XV ғасырдың екінші жартысы мен XVI ғасырда мемлекет болып бірігуі халықтың шоғырлану процесінің аяқталуын тездетті. Әбілқайыр мен Ақ Орда хандықтарындағыдай, сондай-ақ Моғолстандағыдай емес, Қазақ хандығында неғұрлым берік этникалық негізі қалыптасып қалған қазақ халқының болуы. Шығыс Дешті Қыпшақтың, Түркістан мен Жетісудың барлық түрік рулары мен тайпалары дерлік монғол шапкыншылықтарынан кейін тұңғыш рет бір мемлекетте – Қазақ хандығында бірігуі.
Қазақ халқын қалыптастырған этникалық басты екі өзек, ежелгі Қазақстанның аса ірі екі этносаяси қауымдастығы - Орта және Ұлы жүз қазақтарына арқау болған Орталық, Солтүстік және Оңтүстік Қазақстандағы қыпшақ тайпалар одағы мен Оңтүстік-Шығыс Қазақстандағы үйсін одағы байырғы заманнан Оңтүстік Қазақстан  және Оңтүстік-Батыс Жетісу аумағында тоғысқан болатындығы. Сырдарияның төменгі сағасынан солтүстік-батысқа және солтүстікке қарай созылған кең-байтақ жерді қазақтың Кіші жүзі иеленуі. Үш жүздің үшеуі де дерлік орта ғасырлық Түркістан жерлеріне, яғни қазіргі Оңтүстік Қазақстан облысының басым бөлігіне шектес орналасуы. 
Қазақ хандығының нығаюымен және халықтың шоғырлану процесінің шапшаңдауымен бірге оның құрамына Моғолстан, Сібір хандығы, Ноғай ордасы билеушілерінің қол астында болған қазақ рулары мен тайпаларының кіруі. Ноғай ордасының күйреуі, ноғайлардың қазақтарға аумақтық және этникалық жақындығы, ноғай ұлысы шығыс тобының Қазақ хандығына қосылуына және ноғайлықтардың бұл тобының Кіші жүз кұрамындағы қазақ этносына енуіне қолайлы жағдай жасауы.
Бұл қалыптасқан халық көршілері мен өз кезеңінің оқиғаларын баяндайтын деректемелерде XV ғасырдың екінші жартысынан «қазақтар» (қазақ) деген атпен таныс болуы. Қазақ этнонимінің шығу тегіне байланысты  толып жатқан халық аңыздары. Бұл атаудың түрік-парсы деректемелерінде алғашқы әлеуметтік мәнде қолданылып, өз руынан, тайпасынан бөлініп кеткен, кезбе адам деген мағынаны білдіруі. «Қазақ» этнонимінің Жетісуға көшкен, Жәнібек пен Керей бастаған саяси топтарды білдіру үшін қолданылуы. «Өзбектер» және «қазақтар» атауларының XV ғасырда накты айқындалған этникалық мағынасының болмауы. Жәнібек пен Керей хандықтарының нығаюына орай олардың қол астындағы барша халықтың, қазақтар деп аталуы. «Қазақ» атауының бірте-бірте этникалық мәнге ие болуы. Оның этникалық аумағы Шығыс Дешті Қыпшақ, Жетісу мен Оңтүстік Қазақстан жерлері болған, әлдеқашан қалыптасқан біртұтас түрік халқын білдіру үшін қолданыла басталуы.
Қазақ хандығының саяси шеңберінде қазақ мемлекеттігі дамуының шынайы тарихи нәтижесі - біртұтас қазақ халқы болып табылуы. Қазақ хандығы дәуірінде, XV-XVII ғасырларда Қазақстанның кең-байтақ аумағындағы тұрғындарға іс жүзінде ортақ, негізгі белгілері мен қазақ этносының өзіне тән материалдық және рухани мәдениетінің бекіп, жетілуі. Өзінің этникалық тұтастығын түсінген халық оны эпикалық шығармаларында көрсете білгендігі.
Қазақ халқының сонау XVI ғасырдағы жазба деректемелерде-ақ (Зайн ад-дин Васифидің «Бадаи' әл-вакаи'» атты еңбегінде) Қазақстан деп аталған өздерінің байырғы этникалық атамекендерін Мауараннахрда Шайбани және Аштархани әулеттеріне, Ертіс жағалауы мен Алтайда Сібір және орыс өкіметіне, Жетісу және Шығыс Қазақстан жерлерінде жоңғар тайшаларына қарсы кескілескен айқастарда қас қақпай қорғап қалуы.
 Халықтың құралуы - ұзақ процесс, оның түпкілікті құралу мерзімін белгілі бір нақты уақыт кезеңімен дәл байланыстырудың қиындығы. Дегенмен тарихи, археологиялық-этнографиялық, антропологиялық және лингвистикалық деректемелер  жиынтығының қазақ халқының кұрылу процесі  ХІV-ХV ғасырларда негізінен аяқталды деген тұжырым жасауға мүмкіндік беруі.
Қазақ халқының қалыптасу үрдісінің аяқталуы.  Қазақ хандығының қалыптасу кезеңіне талдау жасау.
Сұрақтар:

1. Қазақ халқының қалыптасуына ықпал еткен тайпалар.

2. Қазақ хандығы кезіндегі қазақ тілінің сипаты.

3. Өзбектер мен қазақтардың айырмашылығы.

4. Түркі тектес халықтардың ішіндегі жалпыға бірдей тайпалар.

5. Қазақ халқының құрамындағы субэтникалық топтар.

Негізгі әдебиет:

3. Буланов Е.О. Қазақ халқының қалыптасуының процесінің аяқталуы: тарихнамалық талдау (XIV–XV ғғ.): Тарих ғыл. канд. дисс. ... авторефераты. – Алматы, 2007.(проверить)
4. Дулати М.Х. Тарих-и Рашиди (хақ жасандағылар тарихы). – Алматы, 2003.

7. Родословное древо тюрков. Сочинение Абул-Гази, хивинского хана. – Алматы, 1996.

Дәріс № 14. «Қазақ» этнонимі 
Мақсаты: «қазақ» термині:әлеуметтік мағынадан этнонимдік мазмұнға дейінгі эволюциясын объективті тұрғыдан қарастыру.
Жоспар:
1. Тарихнамада қабылданған ұқсастыру жөніндегі «қазақ» этнониміне  

    байланысты негізгі болжамдар.

2. «Қазақ» сөзінің негізгі этимологиясы. 

«Қазақ» этнонимінің шығуы және семантикасы туралы екі жүз жылға жуық уақыт бойы ғылыми пікір-талас. 

Зерттеушілердің едәуір бөлігі тайпа атауына терминологиялық сәйкестікті іздестіру жолына түсуі және бұл әдістемелік тәсілдің әлі де көп жеткіліксіздігі.  Тарихнамада қабылданған ұқсастыру жөніндегі негізгі болжамдар (Н.М. Карамзин, А. Вамбери, Г.И. Рамстед, В.В. Радлов және т.б.). Ғалымдардың ешқандай тарихи сәйкестік болмаса да қазақ сөзіне үндес терминдерді көбіне  Қазақстан аумағынан едәуір алыс жерлерден тапқандығы. Мысалы, соның ішінде:

● Византия императоры Константин Багрянородныйдың (X ғ. орта шеңі) Кавказдың солтүстік-батысында жатқан «Казахия елі» деп айтқан мәліметтері;

● кім жазғаны белгісіз парсы тілді «Худуд әл-алам» деген географиялық еңбектегі (X ғ.) Қара теңіз жағалауында орналасқан Касаг қаласына этникалық қауымды жақындастыруы;

● белгілі бір шағын кавказ тайпалар бірлестігін білдіретін касах, касахия, касак, кашак, касог атаулары; 

● IX-X ғғ. түркі тайпаларына және үш қарлұқ тайпасына жататын хазлақтар мен хаскилер; 

● монғолдың арбаны білдірген «хасаг-терген» ұғымы; 

● Енисейден табылған VIII ғ. ертедегі түрік ескерткішіндегі «қазғақым оғлым» (менің асырап алған ұлдарым);

● А.Т. Левшиннің жалған пайымдауы бойынша Фирдоусидің (935-1020) «Шахнамасындағы» қазақ халқы және қазақ хандары туралы.

Бұлардың барлығының келесі кемшіліктері мен қателіктері:

 ● ұсынылатын болжамдардың көп жағдайларында салыстыруға келмейтін атауларды қолдануы;

● этнонимдердің нақты-тарихи көзқарастардың бүкіл жиынтығында емес, қайта оқшау алып қарастырылғандығы;

● этникалық процестердегі уақыт жағынан өзгерістердің ескерілмегендігі;

● зерттеу жұмыстарында этноним мен этностың нақты-тарихи жағдайлардағы арақатынасы мәселелерін дұрыс талдамағандығы;

● деректемелердегі этнонимнің пайда болуы халықтың құрылу уақытымен сәйкес келе бермейтіндігі (қырғыз этнонимі мен қырғыз халқын, түрікмен этнонимі мен түрікмен халқын, русьтер мен орыстарды және т.б. этностарды салыстырыңыз).
Ал белгілі бір «қазақ» сөзінің өзі қыпшақтар мекендейтін аймақта пайда болған деп санауға барлық негіздердің бар болуы. Бір  қатар түркологтардың пікірі бойынша, «қазақ» терминінің бастапқы таралған жері Шығыс Дешті Қыпшақпен байланысты болғандығы. 

Қыпшақ тіліне тән осы фонетикалық рәсімделуінде «казақ» сөзінің пайда болуын А. Н. Самойловичтің XI ғ. жатқызуы. Жазбаша әдебиетте «қазақ» терминінің 1245 жылы мамлюктік Египет мемлекетінің қыпшақтары ортасында жасалған араб-қыпшақ сөздігінде бірінші рет қолданылғандығы. Онда «қазақ» сөзіне «еркін, кезбе» деген мән берілуі. Бұл семантиканың «қазақ» терминіне әлеуметтік мағына беріп, өз руынан, тайпасынан, мемлекетінен бөлініп шығып, тіршілік құралдарын соғыс істеріне қатысу арқылы тапқан адамдарды білдірген деп санауға мүмкіндік беру және оның қазақшыландыру институтымен байланыстылығы.  

Қазаққа айналу институт ретінде ауқымды, сатылы сипатта болуы. Оның түркі тайпалары арасында да, араб шығысының (су´лук), Шығыс Европаның (норвег викингілері), Русь (бродниктер) және т.б. қоғамдарында да орын алғандығы. Және де әрбір жағдайда осы әлеуметтік құбылыстың мәні бірдей болғанымен, терминологиялық өзіндік ерекшелігінің байқалатындығы.

Академик В.В. Вельяминов-Зернов, оны толығымен қолдаған В.В. Бартольд, А.Н. Самойлович, С.К. Ибрагимов, Б.Е. Көмековтардың  қазақ атауының этимологиясы  қазақи өмір салтын ұстанған, яғни,  еркін, ерікті, тәуелсіз көшпенді халық деген мағынаны береді деген тұжырымдаулары. 

«Қазақ» сөзінің тұтас алғанда алуан түрлі еріктілерді айту үшін қолда-нылуы. Мұсылман деректемелерінде, түрік халықтарында қазаққа айналу – қазақылық институтының кең таралғандығы және аталуы. XIV ғасырдың басында байырғы қыпшақ тайпасы ұйытқы болған жергілікті этникалық негізде алғашқы ірі мемлекет - Ақ Орданың құрылуы. Ақ Орда этникалык кұрамы жағынан қазақ халқы болса да, оның атауының деректемелерде кейінірек жазылып, анықталуы. Дәлірек айтқанда, XV ғасырдың екінші жартысында қазақ халқы кұрылғаннан соң, халықтың этногенез процесінің күрделі ерекшелігінің бірі болып табылатын «қазақ» атауының этникалық маңызға ие болғандығы.
Сұрақтар:

1.Қазақ атауының шығу тегі туралы Н.М. Карамзин мен А.Вамберидің көз-

    қарастары.

2. Қазақ этнонимі туралы фин алтайшысы Г.И. Рамстедтің пайымдауы.

3. Қазақ терминіне байланысты В.В. Радловтың теориясы.

6. Қазақ фольклорындағы қазақ этнонимі.

Дәріс № 15. Қазақ жүздерінің пайда болуының мәселелері және рулық-тайпалық құрамы  
Мақсаты:қазақ этногенезіндегі жүз мәселесі және оның зерттелу тарихын қарастыру. 

Жоспар:
1. Қазақстан территориясында жүздердің пайда болу уақыты мен қалыптасуы.

2. Қазақ жүздері туралы революцияға дейіңгі орыс мәліметтері.

3.Үш жүздің рулық-тайпалық құрамы.

Қазақ халқының құрылу процесінің этникалық территорияның  қалыптасуымен қатар жүруі. Көптеген этникалық-саяси және шаруашылық факторлардың әрекеті нәтижесінде Қазақстан территориясында негізгі үш этникалық-территориялық бірлестіктердің – Ұлы жүз, Орта жүз және Кіші жүздің пайда болуы. Олардың уақыты мен қалыптасу механизмі туралы пікір- таластар (Ш.Ш. Уәлиханов, В.В. Бартольд, Н.А.Аристов, С.А. Аманжолов, М. Вяткин, В.П. Юдин, Т.И. Сұлтанов және т.б.). 


Кез келген этноәлеуметтік организмнің өз аумағы шегінде экономикалық байланыстардың белгілі бір қауымдастығы болатындығы. Қазақ халқы мен оның этникалық аумағының құрылу, қалыптасу дәуіріндегі белгілі бір шаруашылық-мәдени үлгі, этносаяси процестер негізінде қалыптасқан ірі этноаумақтық тайпалар бірлестіктері - жүздер этноәлеуметтік организмнің жоғары санаттары ретінде. Қазақтар тарихындағы мұндай бірлестіктер - Ұлы жүз, Орта Жүз және Кіші жүз.
Жүздердің Қазақстан аумағындағы мемлекеттік құрылымдардың тарихымен, бірін бірі ауыстыруымен байланыстылығы.
Жүздердің тарихымен көптеген зерттеушілердің айналысуы, бұл мәселе жөніндегі пікірлердің әр түрлілігі. Жүздердің пайда болуы туралы, құрылуының нақты мезгілі мен механизмін анықтаудағы үйлесімді келісімнің осы кезге дейін болмағандығы. Мысалы, С. А. Аманжолов ертедегі қазақ жері үш жүзге монғолдарға дейінгі кезеңде - X-XII ғасырларда бөлінді деп санайды. Н. А. Аристовтың бұл процесті жоңғар шапқыншылығы дәуіріне жатқызуы. Ш. Ш. Уәлихановтың қазақтардың үш жүзге бөлінуін Алтын Орданың ыдырау кезеңіне байланыстыратындығы. Осы пікірге кейінгі тарихшылардың көзқарастары да жақындайды. В.В. Бартольдтың жүздердің пайда болу себебін қоршаған табиғатқа байланысты көшпелі мал шаруашылығын жүргізу жағдайларының айырмашылығында деп білуі. 
В. В. Бартольдтің пікірін М. Вяткин қолдап және одан әрі дамытып, географиялық фактормен қоса саяси процестердің де зор рөл атқарғанын айтып, жүздердің қалыптасуын XVI ғасырдың аяғына апарауы. Осы пікірге Т.Сұлтановтың да көзқарасын жатқызуға болатындығы.
 «Жүз» терминінің шығу тегі туралы нақты пікірдің айқын еместігі. Көптеген зерттеушілердің қазақ «жүзін» арабтың «джуз» - бір нәрсенің «басты бөлігі», «тармақ» деген сөзімен сәйкестендіретіндігі. Махмұд бен Уәлидің 1634-1641 жылдарда жазылған шығармасында Ақ Орданы Йуз-Орда ретінде  белгілегендігі. В.П. Юдин Йуз-Орданы қазіргі қазақтардың «жүз-ордасына» теліп, бұл арада ертеде «йуз» терминінің болғаны туралы айтылуы мүмкін, бірақ оны жүздер уақытымен ешбір байланыстыруға болмайды дегендігі.
«Йуз-орда» - «жүз-орда» қоғамның ұйымдық құрылысын көрсететініне және өткен кездерге мұқият шолу жасауына, оның түп-тамыры Евразия далалары кеңістігіндегі ертедегі мемлекеттердің құрылысында жатқанын анықтауға мүмкіндік беретіндігінің күмәнсіздігі. Б.з.б. III ғасырдың аяғы - б.з. II ғасырдың басында күш-қуаты кемеліне келген Ғүн державасы екі бөлікке - шығыс және батыс бөліктеріне бөлінген 24 тайпаның одағынан құралғандығы. Әрбір тайпаның өз жері болғандығы. Ең маңызды істер жалпы көсемді де сайлайтын жалпы ғұн кеңесінде шешілгендігі. Ғұн әскерін ондықтарға, жүздіктерге, мындықтарға бөлу сол кездің өзінде-ақ қалыптасқандығы.
Мемлекетті екі бөлікке бөлуді ғұн әскерлері құрылысының ондық себімен бөліну жүйесін жуан-жуань тайпаларының қуатты одағы, ертедегі түрік қағанатының қабылдағандығы. Батыс түрік елінің толис-тардуш, екі қанаты жүйесі монғол қоғамы ұйымының негізінде алынғандығы. Шыңғыс ханның өз империясының, соның ішінде жаулап алынған жерлердің де әскери жүйесінің негізіне аумақтық және рулық тұрмыс негізін қалағандығы: шаңырақтардан жүздер, мыңдар, он мыңдардан құралғандығы. Монғолдардың, ескі ғұрпы бойынша әскерлерінің үш бөлікке: орталық - кэль, сол қанат немесе сол жақ қол (шығыс жағы) - зюнгар, он қанат немесе оң жақ қол (батыс жағы) - барунгар бөліктеріне бөлінуі.
Қазақстан халқының XIII ғасырда монғолдардың шапқыншылығы үзген этносаяси және шаруашылық-мәдени даму дәстүрлері қайта жанданып, екі қазақ жүзінің: Ұлы (Жетісу және Моғолстанның басты бөлігі) және Орта (Орталық Қазақстан және Оңтүстік Қазақстанның кейбір аудандары) жүздерінің қалыптасу орталықтарына айналуы. Бұған үшінші орталық - Кіші жүз қалыптасқан Батыс Қазақстанның да қосылуы.
Ноғай ордасындағы XVI ғасырдың екінші жартысындағы өзара қырқыстар мемлекеттің ыдырауына, олардың бір бөлігінің Кавказға (Кіші Ноғай ордасы немесе Кизи ұлысы) көшіп кетуіне себеп болса, ал Жайық өзенінде қалған ноғайлардың (бұрын 1563 жылы бекзада Жүсіптің балалары өлтірген сұлтан Ысмайылдың қол астындағылар) қазақ халқының құрамына және оның этноаумақтық бөлігі - Кіші жүзге кіруіне әкеліп соғуы.
Сонымен, Алтын Орданың ыдырауы мен жаңа этноәлеуметтік организмнің құрылуы кезеңіндегі әскери-аумақтық құрылымдардың шамамен алынған схемасы мынадай болғандығы (кеми беретін рет бойынша): Орда - қанат (жақ) - йуз-жүз (жүздің - қанаттың әлдебір бөлігі мағынасында). Уақыт өте келе монғолдардың үшке бөлінген әскери-аумақтық ұйымының орнын этноаумақтық құрылымдар басып, оларда экономикалық-географиялық және этносаяси факторлардың ұйымдастыру негізіне айналуы, бұл Йуз-Орда мысалынан көрінуі. Жүзге бөліну принципі кейінгі мемлекеттік құрылымдар мен Қазақ хандығының негізіне алынуы.
  Жүздердің пайда болу себептері туралы әдебиет көп, бірақ олардың, ең ертеректе айтылуы XVII ғасырдың басына жатуы.

Әскери қызмет атқаратын адамдар Т. Петров пен И. Кунициннің Қалмақ даласына  барған кезінде көргендері туралы «сұрапалынған сөзінде»: «....қазір Қалмақ жерінде қазақтардың Үлкен ордасы мен Қырғыз ордасының бодандықта екенін және оларға құлақ асатынын көрдік...». Бұл хабардың 1616 жылы айтылғандығы және қазақтардың Үлкен (Ұлы) ордасы туралы ең ертеректегі айтылған сөз болып табылатындығы. Егер Үлкен орда болса, оның антиподы - Кіші орда өзінен-өзі сұранып тұратындығы. Тарихта мұндай мысалдардың болғандығы - Ноғай ордасы ыдыраған кезде екі: Жайық өзенінде - Үлкен, ал Солтүстік Кавказға кеткендерден Кіші ноғайлар құралғанын-ақ еске алуға болатындығы.
1731 жылдың аяғында қазақтардың бодандығы туралы келіс сөз жүргізу үшін Кіші жүзге келген тілмәш М. Тевкелев Бөгенбай батырдың айтуынан: «...Қырғыз-қайсақ ордасы үш бөліктен, атап айтқанда: Ұлы жүз, Орта жүз, Кіші жүзден (Үлкен орда, Орта орда, Кіші орда) тұрады» деп жазып алғандығы.
Орынбор экспедициясының (1734 ж.) бастығы И. Кирилловтың хабарындағы қазақ жүздері туралы жалпы түсініктер.
XVIII ғасырдың аяғындағы құжаттарда қазақ жүздері туралы мейлінше толық түсініктердің пайда болуы, оларды неғұрлым ертеректегі ғасырлар туралы айтқанда келтіруге болатындығы. Өйткені қазақтардың этникалық жерінің қалыптасуы - ұзаққа созылған процесс және ол алдыңғы ғасырлар ішінде жүріп жатқандығы. 
Тайпалар шекараларының тоғысқан жерлерінде әлдебір өзгерістер болуы мүмкін, бірақ жүздердің аймақтары, олардың сипаты сақталып қалды, өйткені жүздер жинақтап алғанда қазақ халқының біртұтас аумағы болып табылатын салыстырмалы болса да, тұрақты этно аумақтық құрылым.
Орынбор генерал-губернаторы Г. Волконскийдің «Қырғыз-қайсақ ордаларының жай-күйі туралы түсінігінде» және XVIII ғасырдың аяғына жататын «Капитан Андреевтің Орта орданың шығу тегі... туралы суреттемелерінен үзіндіде» қалыптасқан үш этникалық аумақ пен оны мекендеген тайпалар туралы мейлінше қызықты мәліметтерді келтіргендігі.
Г. Волконскийдің мәліметтеріне қарағанда Үлкен ордада (Ұлы жүзде) 133 000 әулет,  Орта жүз қазақтарында 159 000 шаңырақ, Кіші жүзде барлығы 165 700 шаңырақ, ал үш жүзде 458 100 шаңырақ болғанды ғ ы.
Ал XVIII ғасырдың аяғына қарай - ұлы қасірет («Ақтабан шұбырынды, Алқакөл сұлама», 1723 ж.) кезінде - жоңғарлар шапқыншылығы және бір ғасырдан астам уақытқа созылып, көптеген қазақтардың өмірін қиған оларды қуып шығу кезінде қазақтардың саны Ұлы жүзде - 399 000 адам, Орта жүзде - 478 200, Кіші жүзде - 497 100, ал үш жүз көлемінде барлығы 1 млн 374 300 қазақтардың болғандығы.

